2.King

Kapas akom
I. Iten ei puk: Aruuen King, soposopun ekewe
pworaus mi mak lon Aeuin King. Lon ewe
Paipelin Ipru ekei ruu puk Aeuin me Aruuen
King ra chok eu.
II. Chon makei ei puk: Esap fat, nge lon
pworausen uruwo Jeremaia.
I1I. Itelapemongen ei puk: Eu mwii mi itefoiila
a tolong lon itengau o oola pokiten a liikiimach
ngeni Kot.
IV. Kapas aiichean ei puk: Feiengau a tori
ekewe aramasen Israel me Juta pokiten ar

likitala Kot.
V. Masouen ei puk Aruuen King: Lon ei puk
a soposopola pworausen uruwon ewe mwiin
Juta me ewe mwiin Israel. Ei puk a kinikinitiu
lon 2 Kkinikin:
1. Pworausen ekewe ruu mwiu seni ewe ier
834 mwen Kraist (B.C.) tori talan Samaria
me mwuchulan ewe mwin Israellon eweier
721 mwen Kraist.
2. Pworausen ewe mwiun Juta seni talan ewe

mwln Israel tori ewe otun king Nepukat-
nesar a liapeni o ataela Jerusalem lon ewe
ier 586 mwen Kraist. Ewe puk a uikiitiu won
pworausen ewe kepinan Juta itan Ketalia
mi nom fdn nemenien chon Papilon, pwal
won pworausen dn ewe Kkingen Juta itan Je-
hoiachin musowu seni an fotek lon Papilon.

Ewe soufos mi itefotla me lon 2.King itan
Elisa, atewe mi siwili Elias.
VI. Tettelin masouen ei puk:

Ekewe ruu mwii 1.1-17.41
1. Ewe soufos Elisa 1.1-8.15
2. Pworausen ekewe kingen Juta me Israel

8.16-16.20
3. Ewe telinimw Samaria a tala, chon Israelra
oola 17.1-41
Ewe mwun Juta 18.1-24.20

1. Pworausen Hiskia tori Josia 18.1-21.26

2. An Josia nemenem 22.1-23.30
3. Ekewe amwlchiilan kingen Juta 23.31-

24.20
Jerusalem a tala 25.1-30

Ahasia a mdla
1.1-18 _
1 Iwe, mirin &n Ahap ewe kingen Israel méla,

chon Moap ra U ngeni Israel.

2 Ahasia ewe kingen Israel a turuwu seni aron-
gorongun won imwan me lon Samaria o fokun
feiengau. Iei mine a tinala chon kiind, pwe repwe
feila ren Paalsepup ewe koten Ekron o aisini ika
epwe chikarsefél seni an feiengau. 3 Nge noiin
ewe Samol mi Lapalap chon lang a tireni Elias ewe
soufos seni Tispe, pwe epwe feila o churi ekewe
chon kiin0 seni ewe kingen Samaria o ureniir, “Ifa
usun, esap wor eman Kot lon Israel, ina oupwe
feila o aisini Paalsepup ewe koten Ekron? 4 Iei
alon ewe Samol mi Lapalap ren ewe king, ‘Esap
pwiétd seni an kiekien samau, nge epwe fokun
mala’ ” Iwe, Elias a feila o f6ri usun mine ewe
Samol mi Lapalap a Ureni.

> Mirin, ekewe chon kiin6 ra liwiniti ewe king,
nge dtewe a aisiniir, “Pwota oua liwinsefal?” ¢ Nge
ir ra pdlieni ewe king, “Mi wor eman mwén a
churikem o Urenikem pwe aipwe liwinto reém, en
am Kking, o Uirenuk alon ewe Samol mi Lapalap, ‘Ifa
usun, esap wor eman Kot lon Israel, ina kopwe
titila o aisini Paalsepup ewe koten Ekron? Iei
mine kosap pwatd seni om kiekien samau, nge
kopwe fokun madla.’ ” 7 Iwe, ewe king a aisiniir, “Ifa
lapalapen ewe mwdn mi churikemi o Urenikemi
ekei kapas?” 8 Nge ir ra paliieni, “Ewe mwén a
ufouf echo uf seni tilen man o ri ngeni lukalapan
efoch riri seni silin man.” Iwe, ewe king a Ura, “I
Elias seni Tispe.” #

9 Miirin, ewe king a tinala eman meilapen soun-
fiu fiti lime ndlin sounfiu, pwe repwe uwato Elias.
Iwe, ewe meilap a feito ren Elias mi mot won
ungen eu chuk o ireni, “En aramasen Kot, ewe
king a alliik ngonuk pwe kopwe feitiu.” 10 Nge
Elias a ureni, “Are ngang eman aramasen Kot,
ekkei epwe feitiu seniling o kenikemiila me noum
kewe lime sounfiu.” Miirin, ekkei a feitiu seni liang

o kenala ewe meilap me néiin kewe lime sounfiu.
&

11 Iwe, ewe king a tinala ren Elias pwal eman
meilapen sounfiu fiti lime néiin sounfiu. Atewe a
feila o Uireni Elias, “En aramasen Kot, iei dn ewe
king allik ngonuk pwe kopwe feitiu iei chok.”
12Nge Elias a iira, “Are ngang eman aramasen Kot,
ekkei epwe feitiu seniling o kenikemiila me noum
kewe lime sounfiu.” Miirin, ekkei a feitiu seni liang

% 1:8: Mat3.4;Mark1.6 * 1:10: Luk9.54

o kenala ewe meilap me noiin kewe lime sounfiu.
&

13 Mirin, ewe king a tinala ewe atiliimaniin
meilapen sounfiu fiti lime ndun sounfiu. Nge
lupwen ewe atlilliimaniin meilap a tori won ungen
ewe chuk, a fotopwasukitiu mwen Elias o tlingorei,
“En aramasen Kot, tia tlingor ngonuk, kose mochen
kopwe chiingiw manauei me manauen noum Kkei
lime chon angang. 14 Nengeni, ekkei a feitiu seni
lang o kenala ekewe ruoman meilapen sounfiu

mi akom mwei fiti notur kewe akalime sounfiu.
Nge iei kose mochen kopwe chiingiw manauei.”

15 Miirin, n6iin ewe Samol mi Lapalap we chon lang
a kapas ngeni Elias, “Kopwe fitatiu ewe meilap,
nge kosap niuokusiti.” Iei mine Elias a ttd o fitdtiu
ewe meilap ren ewe king. 16 Iwe, Elias a lireni ewe
king, “Tei alon ewe Samol mi Lapalap, ‘Pokiten ka
tinala chon kiin6 pwe repwe aisini Paalsepup ewe
koten Ekron, usun chok nge itd esap wor eman
Kot lon Israel pwe kopwe tongeni aisini, iei mine
kosap pwatd seni om kiekien samau, nge kopwe

fokun mala.” ” ) . )
17 Iwe, Ahasia a maéla, usun Elias a apasa fan

alon ewe Samol mi Lapalap. Nge Joram pwin
we a siwili lon wisan wisen king, pun esap wor
noun Ahasia mwén. Iwe, Joram a popuetd le
nemenem lon aruuen ierin mwin Jehoram néun
Jehosafat we mwén ewe kingen Juta. 18 Nge lusun
pworausen dn Ahasia f6for meinisin a mak lon
puken uruwon ekewe kingen Israel.

2

% 1:12: Luk9.54

Elias a feitd ldng
2.1-12

1 Lupwen a tori fansoun pwe ewe Samol mi
Lapalap epwe le angeatd Elias lang lon eu ewiniar,
Elias me Elisa ra feila seni Kilkal. 2 Iwe, Elias
a ureni Elisa, “Ua tlingor ngonuk pwe kopwe le
nonom ikei, pun ewe Samol mi Lapalap a tinieila
Petel.” Nge Elisa a uira, “Mwo manauen ewe Samol
mi Lapalap, pwal mwo manauom, Usap likituk.”
Iei mine ra mwinela Petel. 3 Iwe, eu mwichen
soufos mi nom Petel ra feila ren Elisa o Ureni, “Ka
silelpwe ewe Samol mi Lapalap epwe angeisenuk
om samol ikenai?” Nge Elisa a Uira, “Ewer, Ua silei.
Nge ousap kapas usun.”

4 Miirin, Elias a treni Elisa, “Ua tiingor ngonuk
pwe kopwe le nonom ikei, pun ewe Samol mi
Lapalap a tinieila Jeriko.” Nge Elisa a tira, “Mwo
manauen ewe Samol mi Lapalap, pwal mwo man-
auom, Usap likituk.” Iei mine ra mwinela Jeriko.
5Iwe, eu mwichen soufos mi nom Jeriko ra kaneto
ren Elisa o ureni, “Ka silei pwe ewe Samol mi
Lapalap epwe angei senuk om samol ikenai?” Nge
Elisa a uira, “Ewer;, Uia silei. Nge ousap kapas usun.”

6 Miirin, Elias a lireni Elisa, “Ua tiingor ngonuk
pwe kopwe le nonom ikei, pun ewe Samol mi
Lapalap a tiniela ren ewe chanpupu Jortan.” Nge
Elisa a Ura, “Mwo manauen ewe Samol mi La-
palap, pwal mwo manauom, uUsap likituk.” Iei
mine ekewe ruoman ra mwinela. 7 Iwe, lime
mwan seni ewe mwichen soufos ra pwal feila o Gitd
ekis toau seni Elias me Elisa, lupwen ekewe ruo-
man ra U Untikiin ewe chanpupu Jortan. 8 Miirin,
Elias a angei tifan owokot, a numifengeni o opuli

ewe koluk lon ewe chanpupu, pwe ewe koluk a
kinikinfesen lon ruu pekin. Iwe, ekewe ruoman
ra pwerela won pwasapwas tori epek.

9 Mirin ar tori ewe epek, Elias a lreni Elisa,
“Kopwe tlingor mine Uipwe fori fan itom me mwen
dn Kot epwe angeei senuk.” Nge Elias a tira, “Ua
tlingor senuk kopwe mwiit ngeniei pwe tipwe angei
ruu inet seni ngiinum.” # 10 Iwe, Elias a iira, “Om
tlngor a weires. Nge are ka kiuinaei, lupwen Kot
epwe angeei senuk, epwe fis ngonuk om tlingor.
Nge are kosap kiinaei, esap fis ngonuk.” 11 Lupwen
ra chiien mwinela o kapasfengen, nengeni, efoch
woken mi pulopulen ekkei me oris mi pulopulen
ekkei ra aimwiifeseni ekewe ruoman, nge Elias a
feitd lang lon eu ewinidr. 12 Iwe, Elisa a kiina ei
lapalap o kokko, “Semei, semei! Ewe chon peni
Israel mi manaman. Iei ka feil senikem.” Iwe,
esap chilen kiina Elias. Mirin, Elisa a kamwoch
pusin Ufan 0 kamweetiu lon ruu kinikin fén an
letipeta. *

Elisa a siwili Elias
2.13-25 o .
13 Twe, Elisa a angeetiuei lifen Elias we owokot

mi tur seni, a liwinla o litd aropen ewe chanpupu
Jortan. 14 Miirin, a angei ewe iif, a opuli ewe koluk
0 Ura, “Ifa i ewe Samol mi Lapalap dn Elias we
Kot?” Iwe, lupwen a opuli ewe koluk, ewe koluk
a kinikinfesen lon ruu pekin, nge Elisa a pwerela
epek. 15 Iwe, lupwen ewe mwichen soufos seni
Jeriko ra kiina mine Elisa a fori, ra lira, “Nglinlin
Elias a nom won Elisa.” Ra feito pwe repwe

% 2:9: Tut21.17 % 2:12: 2.King 13.14

churi, iwe, ra chapetiu lepwiil me mwan 16 o iireni,
“Mi wor ukukin lime mwén mi péchokil me leim
am noum chon angang. Aia tiingor, kopwe mwiit
ngeniir pwe repwe feila o kiitta om we samol. A
tongeni fis pwe Ngilinlin ewe Samol mi Lapalap a

uwei o likitala won eu lein ekewe chuk ika lon
eu lein ekewe lemol.” Nge Elisa a ura, “Ousap

tinirela.” 17 Nge lupwen ra ariani tori a siw, a Ura,
“Oupwe tinirela.” Iei mine ra tinala lime mwaén.
Lon ukukun Ulungat rén ra kutta Elias, nge resap
kiina. 18 Iwe, ra liwinto ren Elisa, lupwen a chiien
nonom Jeriko, nge Elisa a Ureniir, “Ifa usun, usap
urenikemi pwe ousap feila?”

19 Twe, ekewe re Jeriko ra feila ren Elisa o lireni,
“Am samol, nengeni, lenien ei telinimw a miuirina,
usun ka pusin kiina. Nge ewe koluk a ngau, iei
mine ewe fani esap up.” 20 Iwe, Elisa a lra,
“Oupwe uwato rei eu sepi mi f6 o uwalong salt
lon.” Iei mine ra uwato ren ewe sepi me ewe salt.
21 Mirin, Elisa a feila ren puéchen ewe koluk, a
aturalong ewe salt lon o lira, “Iei alon ewe Samol
mi Lapalap, ‘Ua alimochii ewe koluk. Seni ikenai
esap chiien fismalaika mwetelan montiikol ren ewe
koluk.” ” 22Iei mine ewe koluk a limo6ch tori ikenai,
usun Elisa a apasa.

23 Mtrin, Elisa a feila seni Jeriko tori Petel. Nge
lupwen a fetal won al, ekoch kiikiin 4t ra towu seni
ewe telinimw, ra ngari o kokko, “Kopwe siila, en
mokiiropan, kopwe siila, en mokiirdépan.” 24 Elisa a
kul, nge lupwen a kiineer, a anlimamaueer fan iten
ewe Samol mi Lapalap. Mirin, ruoman liafefinin
pear ra towu seni ewe wollap o atatakisiinisin faik

me ruoman me lein ekewe dt, pwe ra mala. 25 Iwe,
seni ikenan Elisa a feila ren ewe chuk Karmel,
mirin a liwiniti Samaria.

3

Usun dn Joram nemenem lon Israel
3.1-3
1 Iwe, lon engol me waluen ierin mwiin Je-
hosafat ewe kingen Juta, Joram ndin Ahap we
mwaén a tolong lon wisan wisen king o nemeni

Israel. Anom Jon Samaria 0 nemenem lon tkukiin
engolme ruuier. 2Joram a fori mine a ngau me fan

mesen ewe Samol mi Lapalap, nge esap chok usun

mine saman me inan ra fori. A ataela ewe fau mi
pin fan iten ewe anii Paal saman we a falei. 3 Nge

a chok kamwoch won ekewe tipis Jeropoam ndiin
Nepat we mwén a fori, lupwen a emweni Israel
ngeni tipis. Iwe, esap likitala ekewe tipis.

Elisa a osuni pwe Israel epwe akufu Moap
3.4-27
4 Twe, Mesa ewe kingen Moap a foleni sip.

Iteiten ier a wisen ngeni ewe Kkingen Israel
ukikin ipikid ngerdu nienifon sip me ulQilen
iptki ngerol dtemwdnin sip. > Nge lupwen Ahap
ewe kingen Israel a méla, ewe kingen Moap a u
ngeni Israel. 6Iei mine ewe king Joram a feila seni
Samaria o achufengeni chon Israel meinisin lon
ewe chok otun, pwe repwe maun. 7 Mtrin, a tinala
pworaus ngeni Jehosafat ewe kingen Juta o tra,
“Ewe kingen Moap a U ngeniei. Ifa usun, kopwe
etiei le maun ngeni Moap?” Nge Jehosafat a tra,
“Upwe etuk. Ua moloté usun en, pwal nei kewe
sounfiu me nei kewe oris ra molotd usun noum

kewe.” 8Jehosafat a pwal aisini, “Meni al sipwe
feila won?” Nge Joram a pélueni, “Sipwe feila won
ewe aletam mi alelong lon ewe fantiapon Etom.”

91ei usun ewe kingen Israel a feila, nge ewe kin-
gen Juta me ewe kingen Etom ra eti. Nge murin ar
fetal lon tkikun fisu réan, esap chiien wor tintimen

ekewe sounfiu ika tinlimen nour kewe man koluk.
10 Miirin, ewe kingen Israel a tira, “Feiengauach,

ewe Samol mi Lapalap a korifengenikich kei tiliman
king, pwe epwe atolongakich fan nemenien chon
Moap.” 11 Nge king Jehosafat a ais, “Ifa usun,
esap wor ikei eman ndiin ewe Samol mi Lapalap
soufos, pwe i epwe tongeni angei Ourdlrach me
ren ewe Samol mi Lapalap?” Miurin, eman ndun
ewe kingen Israel meilap a pdlieni, “A nom ikei
Elisa noin Sofat we mwén mi piin angang ngeni
Elias.” 12 King Jehosafat a tira, “An ewe Samol mi
Lapalap kapas a nom ren.” Iei mine ewe kingen
Israel, ewe kingen Juta me ewe kingen Etom ra
feila ren Elisa.

13 Iwe, Elisa a Ureni ewe kingen Israel, “Pwota
ka feito rei pwe Upwe alisuk? Kopwe feila ren
ekewe soufos semom me inom ra angei gurQurer
seniir” Nge ewe kingen Israel a tUreni Elisa,
“Apwi, ewe Samol mi Lapalap, i a korifengenikem
kei uiliman king, pwe epwe atolongakem fan ne-
menien chon Moap.” 14 Nge Elisa a Ura, “Mwo
manauen ewe Samol mi Unusen Manaman, ewe
Ua angang ngeni. Are Usap aulicheani Jehosafat ewe
kingen Juta, lisap nenengenuk ika afaluk. 15 Nge
iei oupwe emwenato rei eman mi sile ettik kitar.”
Iwe, lupwen dtewe a ettiki ewe Kkitar, manama-
nen ewe Samol mi Lapalap a feito won Elisa.

16 Twe, Elisa a lira, “Iei alon ewe Samol mi Lapalap,
‘Oupwe tuw chomong warawar lon ei lemol mi
pwasapwas. 17 Inamwo ika ousap kiina tt, esap
pwal enien asepdl, nge ei lemol epwe uren koluk,
pwe dmi me noUimi mwichen sounfiu pwal nétimi
man oupwe tongeni tin.” 18 Nge ei och mettoch mi
mecheres ngeni ewe Samol mi Lapalap. I epwe
pwal ewinnakemi pwe oupwe akufu ekewe chon
Moap. 19 OQupwe liapeni ekewe telinimw meinisin
mi pochokil tittir, pwal ekewe telinimw mi fokun
murina. Oupwe pokiela iteiten ird mi mirina 0
pineela ekewe pudchen koluk meinisin, oupwe
pwal aingauala ekewe tanipi mi mirina ren fau.”
20 Iwe, lesosorun ewe rdan murin, lupwen fansoun
asor, koluk a puto seni akawenewenen Etom, tori
ewe fanu a ur ren koluk.

21 Iwe, lupwen ekewe chon Moap meinisin ra
rong pwe ekewe uliman king ra feito pwe repwe
maun ngeniir, ra korifengeni chokewe meinisin mi
tongeni uwou pisekin maun, seni alualat tori chin-
lap. Iwe, ra tettel won kidnnin fantier. 22 Lupwen
ekewe chon Moap ra pwatd lesosorusich, ewe
akkar a tineiti ewe koluk, nge itd me rer ewe
koluk mi nom akawenewener a paraparen cha.
23Twe, ra Ura, “Elleti cha. Eli ekewe tiliman king ra
fiufengen o nifengeniir. Iei mine ousipwe feila o
angei liapach.” 24 Nge lupwen ra tori ewe lenien
chon Israel, ekewe chon Israel ra uta o maun
ngeni chon Moap, torira si me mwer. Iwe, ekewe
chon Israel ra tapweri ekewe chon Moap o nirela.
25 Ra ataela ekewe telinimw o monelong fau lon
iteiten tanipi mi muirina tori ra pwolila. Ra pwal
pineela ekewe pudchen koluk meinisin o poOkiela

ekewe ird mi miurina meinisin. Ewe telinimw
Kir-hareset chok a chiien nom. Nge ekewe chon

ouliin ra pwelifeili ewe telinimw o maun ngeni.
26 Lupwen ewe kingen Moap a kiina pwe epwe kuf
lon ewe maun, a angei fipuki mwéan mi wor nour
ketilas, pwe epwe siwu me akawenewenen ewe
ia ewe kingen Etom a nom ie, nge ese tongeni.
27Miirin, ewe kingen Moap a angei notin mwaénichi,
dtewe itd epwe siwili lon wisan wisen King, o eéni
asoren kek ngeni an we kot me won tittin ewe

telinimw. Ren ei ekewe chon Israel ra fokun
niuokus, iei mine ra kul seni ewe kingen Moap o

liwiniti fanter.
4

An ewe fefin mi md pwiiliian apiira
4.1-7

1Iwe, eman fefin mi ma pwiiliian, dtewe eman
me lein ewe mwichen soufos, a si6 ngeni Elisa
0 Ureni, “Pwiiliiei we noum chon angang a mala.
En ka silei pwe i eman mi meniniti ewe Samol
mi Lapalap. Nge iei dtewe pwiliei a liwinimang
ngeni a feito, pwe epwe angei seniei nei kewe
ruoman it o nouniir amanau pokiten ewe liwin-
imang.” 2 Elisa a aisini neminewe, “Met lipwe
tongeni fori fan itom? Kopwe uireniei metanom lon
imwom.” Neminewe a ura, “Esap wor och mine
a nom lon imwei, chilon chok eu kiikiin rume mi
wor aplra lon.” 3 Miirin, Elisa a iira, “Kopwe feila
ren chon arum o tiingor chomong rume mi pon
seniir. 4 Mirin kopwe tolong lon imwom, dmi me
noum kewe dt, o apiingala asaman. Kopwe angei
ewe eu rume mi wor apira lon o ninalong 1616n

lon ekewe rume meinisin. Nge lupwen eu me eu
a ur, kopwe aimwiiela.” > Iwe, neminewe a feila
seni Elisa, a tolong lon imwan o apiingiirelong me
noun kewe atlon. Lupwen ndiin kewe at ra uwato
ekewe rume ren, a niiniilong aptira lor. ¢ Nge
lupwen ekewe rume meinisin ra ur, a lireni eman
lein noun kewe at, “Kopwe uwato pwal eu.” Iwe,
noln we a Ureni, “Esap chiien wor.” Mirin a Ukitiu
pupun ewe apura. ’Iwe, neminewe a feilaren ewe
soufos Elisa o apworausa ngenimine a fis. Nge atei
a Ureni, “Kopwe feila, kopwe amomola ewe apiira o
amusa om kewe liwinimang. Nge lusun ewe moni
dmi me noum kewe dt oupwe manau seni.”

Elisa me ewe fin Shunem
4.8-37

8 Iwe, lon eu rin Elisa a feila Shunem, ia eman
fefin mi pisekisek a nom ie. Neminewe a pesei
Elisa pwe epwe momongo ren. Iei mine iteiten
fansoun, lupwen Elisa a feito Shunem, a feila
ngeni imwen neminewe o mongé ren. 9 Iwe,
ewe fefin a tireni pwiiliian we, “Ua mefi pwe étei
a sou pwepwereto ikei eman aramasen Kot mi
pin. 10 Sipwe fori eu kiiklin rum won imwach o
atolonga fan itan eu peet, eu chepel, eulenien mot
me eu lamp, pwe iteiten fansoun an feito rech
epwe nom lon.”

11 Lon eu rdn, lupwen Elisa a feito Shunem, a
feitd lon an rum o as6so lon. 12 Iwe, a lireni n6ln
we chon angang Kehasi, “Kopwe kokkorato ewe fin
Shunem.” Nge lupwen a kori, neminewe a feito.
13Twe, Elisa a kapas ngeni Kehasi pwe epwe tlireni
neminewe, “Ka fokun aweiresuk fan item. Met

ngang Upwe tongeni fori fdn itom? Ka mochen
upwe awenuk ren ewe king ika ren ewe meilapen
ewe mwichen sounfiu?” Nge lupwen Kehasi a
asile ngeni neminewe ekei kapas, a paliieni, “Esap
wor ai osupwang, pun ua nom lein aramasei.”
14 Miirin, Elisa a aisini Kehasi, “Nge met echok
Upwe tongeni fori fanitan?” Kehasia palieni, “Esap
wor noiin, nge iei pwillan a chinlap.” 15 Iwe, Elisa
a ura, “Kopwe kori neminewe.” Nge lupwen Ke-
hasi a korato neminewe, ewe fefin a itd leasamen
ewe rum. 16 Elisa a lireni, “Lon ei otun miirin eu ier
kopwe afiti eman at.” Nge neminewe a tira, “Apwi,
ai samol en aramasen Kot, kosap chofana ngeniei
ngang noum chon angang fefin.” # 17 Nge ewe
fefin a pwopwo 0 nolini eman at lon ewe fansoun
mirin eu ier, usun Elisa a kapas ngeni.

18 Twe, lupwen ewe it a mamaritd, lon eu rin

a feila ren saman we mi nom ren ekewe chon
pokiip6k wiich. 19 Ekis chok miirin, ewe &t a kecht

ngeni saman we 0 Ureni, “A metek moktrei, a
metek mokirei.” Nge saman we a Ureni noun
chon angang, “Kopwe ekiela ewe it ren inan we.”
20 Mtrin, ewe chon angang a eki ewe dt o uweela

ren inan we. Neminewe a anomu_ noin won
pechen tori leoloas, miirin a mala. 21 Iwe, ewe

fefin a uweétd ewe at lon rumwen Elisa we o
akonala won an peet, a aplingala ewe asam o feila.

22 Mirin a kori pwiiliian we o lreni, “Kopwe tinato
rei eman lein ekewe chon angang, pwal eman
aas, pwe upwe miittir feila ren ewe soufos Elisa o
liwinikaito.” 23 Iwe, pwiililan we a aisini, “Pwota
ka mochen feila ren ikenai? Pun ikenai esap

pwinin alingeling ika rénin sapat.” Nge neminewe
a Ura, “Men Och.” 24 Mirin, neminewe a rieti ewe
lenien mot won ewe aas o iireni n6tin chon angang,
“Kopwe amiittiri ewe aas, nge kosap amanga tori
Upwe urenuk.”

25 Jei usun ewe fefin a sila o tori Elisa mi nom
won ewe chuk Karmel. Iwe, lupwen Elisa a kiina
pwe neminewe a feito, a lireni Kehasi ndiin we
chon angang, “Nengeni, ewe fin Shunem a feito.
26 Kopwe muiittirila ren pwe kopwe churi o aisini,
ika a pochokil me pwiliian me néin we at.” Iwe,
neminewe a ureni Kehasi, “A murina meinisin.”
27Nge lupwen a tori ewe chukren Elisa, a chapetiu
mwan o kamwoch pechen. Iwe, Kehasi a feito
pwe epwe asuela, nge Elisa a uireni, “Kopwe likiti
neminei. Kosap kiina pwe a nom lon riafoid mi
lapalap? Nge ewe Samol mi Lapalap esap pwari
ngeniei och usun.” 28 Miirin, neminewe a tira, “Ai
samol, ifa usun, Ua tiingor senuk eman &t? Usap
urenuk pwe kosap atupuei?” 29 Iwe, Elisa a Ureni
Kehasi, “Kopwe antiikinikuk, kopwe angei woki
0 sdla. Are kopwe churi eman, kosap kapong
ngeni, nge are eman epwe kapong ngonuk, kosap
palieni. Iwe, kopwe tolong lon ewe imw 0 anomu
woki won mesen ewe at.” 30 Miirin, inen ewe at a
ura, “Mwo manauen ewe Samol mi Lapalap, pwal
mwo manauom, Usap likituk.” Iei mine Elisa a itd
o tapwela miirin neminewe. 31 Kehasi a akomwola
0 anomu ewe wWok won mesen ewe dt. Nge esap
wor och monglingl ika asisilen manau. Iei mine
Kehasi a liwinila pwe epwe churi Elisa o ireni,
“Ewe dt esap nennela.”

32 Lupwen Elisa a tolong lon ewe imw, a Kkiina

pwe ewe dt a konola won an peet, nge a maéla.
33 Elisa a tolong lon ewe rum o apiinglirelong me
ewe at lon. Iwe, a iotek ngeni ewe Samol mi
Lapalap. 34 Miirin, a totd won ewe peet o chapala

won ewe at,awan a nom won awen ewe at, mesan
ra nom won mesen ewe at, nge poun ra nom won

poln ewe at. Nge lupwen a chapala won, inisin
ewe it a ekis pwichikar. 35 Miirin, Elisa a pwété o
fetal lon ewe rum, a pwal tosefdlitd won ewe peet
o chapala won ewe at. Iwe, ewe dt a mwesi fan fisu
o nennela. ¢ 36 Miirin, Elisa a korato Kehasi o lireni,
“Kopwe korato ewe fin Shunem.” Iwe, Kehasi a
koratoneminewe. Nge lupwen a feito, Elisa a Uireni,
“Kopwe eki noum we at.” 37 Iwe, neminewe a
feito, a tltiu arun pechen Elisa o chapetiu lepwiil.
Miirin, a eki n6lin we at o feila.

Elisa a fori manaman ngeni ekewe soufos
4.38-44 o . .
38 Iwe, Elisa a liwinsefiliti Kilkal lupwen fan-

soun lengita lon ewe fanii. Nge lupwen ekewe
soufos ra mwicheto ren, Elisa a lireni n6liin we
chon angang, “Kopwe isetd ewe nape mi watte
won ewe ekkei o kuk suup fin iten ewe mwichen
soufos.” 39 Nge eman me leir a feila lemdl pwe
epwe Kkinikin iasai. Iwe, a kiina efoch ird mi to
o fichielong chomong f6iin lepwiillin tifan. Mirin,
a liwinto o reikisirelong lon ewe suup, nge esap
silei met sokun ekei foun ird. 40 Iwe, ra ifi ewe
suup, pwe ekewe soufos repwe Uin. Nge lupwen
ra popuetad le Un, ra kopokutd, “Aramasen Kot, mi
wor poison lon ewe suup.” Iwe, resap tongeni
un. 41 Nge Elisa a iira, “Oupwe uwato pilawa mi

amas.” Iwe, lupwen ra uwato ren ewe pilawa a
moneelong lon ewe nape o apasa, “Oupwe ufi ewe
suup, pwe ekewe mwdan repwe Un.” Iwe, esap
chilen wor poison lon ewe suup.

42 Lon eu ran, eman mwan a feito seni Pal-
salisa o uwato ren Elisa an mwen ua, rue fochun
pilawa seni folin parli, pwal ekoch umwun wiich
mi kinikinifé. Iwe, Elisa a Ureni ndin we chon
angang, “Kopwe ngeni ekewe mwdn ewe mongo
pwe repwe mong6.” 43 Nge ewe chon angang
a aisini, “Ifa usun, epwe naf ai ipwe amongou
ngeni ekei ipuki mwén ei mongd?” Nge Elisa
a apasasefali, “Kopwe ngeni ekewe mwin ewe
mongo pwe repwe mongo. Punieialon ewe Samol
mi Lapalap: Repwe mongo, nge epwe pwal wor
lusur.” 44 Iei mine ewe chon angang a ngeniir ewe
mongo. Iwe, ramongo, nge a pwal wor lusur, usun
ewe Samol mi Lapalap a fen apasa.

S

Naeman a chikar seni an rupun pwottir
5.1-27
1Twe, Naeman ewe meilapen mwichen sounfiu
noun ewe kingen Siria i eman mwan mi itetekia
me itefélila me ren an samol, pun ewe Samol mi
Lapalap a ewinna ekewe chon Siria ren Naeman.
Atei eman sounfiu mi fokun pwora, nge a rupun
pwotlr. 2 Nge a fis, pwe lupwen ekewe chon Siria
ra kitta liaper lon Israel, ra uweela eman kikiin
nengin seni ei fani. Ei nengin a angang ngeni
pwiliien Naeman. 3 Iwe, ei nengin a kapas ngeni
an samol fefin, “Amwo ai samol epwe feila ren
ewe soufos mi nom lon Samaria. I epwe amoela

an rupun pwotur.” 4 Lupwen Naeman a rong ei
pworaus, a feila ren an samol ewe king o Ureni,
“I6n me i6n usun alon ewe nengin seni ewe fanu
Israel.” 5 Iwe, ewe kingen Siria a Ureni Nae-
man, “Kopwe feila, nge ngang tpwe ngonuk echo
toropwe kopwe uwala ren ewe kingen Israel.” Iei
mine Naeman a feila, nge a pwal uwala ilik ngerou
fotin moni silifer, wonongerou foiin moni kolt me
engol Uf mi miirina. 6 A pwal uwala ewe toropwe
ren ewe kingen Israel. Iei masouen ewe toropwe,
“Lupwen ei toropwe a toruk, kopwe silei pwe
ngang Uatinalaredmneina chon angang Naeman,
pwe kopwe amoela an rupun pwotir.” 7 Nge
lupwen ewe kingen Israel a aleani ewe toropwe,
a kamweli tifan lon an ruko o Ura, “Ifa usun, ngang
Kot pwe Upwe tongeni niela eman o amanaua?
Pwota a tinato rei ei mwén pwe lpwe amoela an
rupun pwotir? A fat pwe a kitta eu popun pwe
epwe fitikoko ngeniei.”

8 Nge lupwen ewe soufos Elisa a rong pwe ewe
kingen Israel a kamwei ifan, a tinala pworaus
ren o Ureni, “Pwota ka kamwei tifom fan om ruko?
Kopwe tinato rei ewe mwan, pwe epwe mefi pwe

mi wor eman soufos lon Israel.” 9 Iei mine Nae-
man a feila fdn waan oris me woken o tla tiniikin
asamalapen imwen Elisa. 10 Nge Elisa a tinala

eman chon kiind ren pwe epwe uireni, “Kopwe feila
o tutl fan fisu lon ewe chanpupu Jortan. Iwe, in-
isum epwekiliéch olimdch.” 11 Nge Naeman a feila
fin an song o tira, “Ua fokun ekieki pwe ewe soufos
epwe towu rei, epwe Utd o kori iten ewe Samol
mi Lapalap an we Kot, epwe amwokutikitd poin
won ewe ia a rupun pwotlr ie, pwe epwe mola.

121fa usun, ekewe chanpupu Apana me Farpar mi
nom lon Tamaskus resap miurina seni ekewe chan-
pupun Israel meinisin? Ifa usun, isap tongeni tiitu

lor o limdch?” Iei mine Naeman a kul o feila fan
an lingeringer. 13 Nge n6iin kewe chon angang ra

kaneto ren o Ureni, “Semem, are ewe soufos epwe
urenuk pwe kopwe fori och mi weires, ifa usun,
kosap fori? Nge pwota kosap mochen apwontuieté
alon, lupwen a apasa, pwe kopwe chok tiitu pwe
kopwe lim6ch?” 14 Iei mine Naeman a feila ren
ewe chanpupu Jortan o titiu lon fan fisu, usun
mine Elisa a kapas ngeni. Iwe, inisin Naeman a

kilioch o limdch usun chok inisin eman montikol.

15 Miirin, Naeman me noiin kewe chon angang
ra liwiniti Elisa. Iwe, a itd fin mesan o tra, “Iei
ukéran silei pwe esap wor eman Kot won unusen

fantfan likin ewe Koten Israel. Kose mochen
kopwe angei eu lifang seniei ngang noum chon

angang.” 16 Nge Elisa a iira, “Mwo manauen ewe
Samol mi Lapalap, ewe lila angang ngeni, Usap
angei och senuk.” Iwe, Naeman a pesei ngeni
pwe epwe angei, nge Elisa esap mochen. 17 Miirin,
Naeman a uira, “Are kosap mochen angei eu lifang,
Ua tlingor ngonuk, pwe kopwe mwiit ngeniei pwe
upwe uwei och pwil tikikiin uwosen ruoman aas.
Pun seni ikenai ngang noum chon angang Usap

chiien mochen eéni asoren kek ika och sokun asor
ngeni eman kot likin ewe Samol mi Lapalap.

18 Eu chok ua aledl, pwe ewe Samol mi Lapalap
epwe amusaeila, are upwe eti ai samol le feila
lon imwen ewe anii Rimon pwe epwe fel ikenan.
Are Gla amwoOchatd pOun o eti le chapetiu me lon

imwen ewe ani Rimon, ewe Samol mi Lapalap
epwe amusala ei fofor tia fori.” 19 Iwe, Elisa a
ureni Naeman, “Kopwe feila fan kinamwe.” Miirin
Naeman a feila. Nge lupwen a ekis chdk toauala
seni Elisa, 20 Kehasi n6iin Elisa we chon angang a
ura, “Ai samol a mwit ngeni Naeman ewe re Siria
pwe epwe feila, nge esap angei och seni mine a
uwato. Mwo manauen ewe Samol mi Lapalap,
Upwe sdla miirin 0 angei och seni.” 21 Iei mine
Kehasi a tapwela mirin Naeman. Nge lupwen
Naeman a kiina pwe eman a sdto milrin, a totiu seni
waan woken pwe epwe churi. Iwe, a aisini, “Ifa
usun, a 6ch pworausom?” 22 Kehasi a lireni, “Ewer,
a Och pworausei. Ai samol a tiniei pwe Upwe

urenuk: Iei chok ruoman aliial seni ewe mwichen
soufos ra feito rei seni chukuchukutin ewe fanu

Efraim. Ua tlingor ngonuk, pwe kopwe ngeniir
ultiingat ngerdu folin moni silifer me ruacho uf mi
murina.” 23 Nge Naeman a Ureni, “Kose mochen
kopwe angei wonongerou foiin moni silifer.” Iwe,
Naeman a pesei Kehasi o uwalong wonongerou
folin moni silifer lon ruu tuk, a pwal angei ruacho

uf mi miirina o0 iseniretd won ruoman noiin kewe
chon angang. Iwe, ra akomwola fan ekewe pisek

me mwen Kehasi. 24 Lupwen ra tori ewe chuk
ia imwen Elisa a nom ie, Kehasi a angei seniir
ekewe pisek o iseniir lon ewe imw. Miirin a tinala
ekeweruoman mwén,iwe, ra feila. 25Nge Kehasia
tolonglon ewe imw o iitd fdn mesen an samol. Iwe,
Elisa a aisini, “Kehasi, ia ka feito me ie?” Kehasi
a palieni, “Ngang noum chon angang usap feila
ekis.” 26 Nge Elisa a Ureni, “Ifa usun, ngiini esap
nom redm, lupwen ewe mwaén a totiu seni waan

woken pwe epwe sounuk? Ifa usun, iei fansoun
pwe kopwe angei moni me Uf, tanipin olif me
wain, sip me kow, chon angang mwan me chon
angang fefin? 27 Iei mine ewe rupun pwotlr mi
nom won Naeman epwe tokuk me mwirimwirum
kana tori feilfeilachok.” Iwe, lupwen Kehasi a
towu seni fan mesen Elisa, a rupun pwotir, pwe
untchan a pwechepwech usun snow.

6

Mdichdin ewe kouk a pias
6.1-7

1Iwe, lon eu ran ewe mwichen soufos mi nom
fin nemenien Elisa ra tireni, “Ewe leni ia aia
imweimw ie a kon kiikiin ngenikem. 2 Kopwe
mwit ngenikem pwe aipwe feila ren ewe chan-
pupu Jortan o pokipok ird, pwe aipwe aletd eu
imw o nonom lon.” Iwe, Elisa a ureniir, “Oupwe
feila.” 3 Mirin, eman me leir a tira, “Kose mochen
kopwe etikem.” Elisa a Uira, “Ewer, tipwe etikemi.”
4 Iei mine a etiir. Iwe, lupwen ra tori ewe chan-
pupu Jortan, ra pokiipok ird. S Nge lupwen eman a
poki efoch ird, méchén notn kouk a turulong lon
ewe koluk. Iwe, a puchor, “Osupwangei, ai samol,
ewe kouk ia chok tlingor seni eman.” 6 Miirin, Elisa
a aisini, “Ia a turutiu ie?” Nge lupwen a aiti ngeni
ewe ia a turutiu ie, Elisa a poku efoch amwtch o
moneelong lon awenewenen ewe ia a turutiu ie,
pwe michdn ewe kouk a piaseta. 7 Iwe, Elisa a lira,
“Kopwe angel.” Iei mine a aitiewu pOun 0 angei
machdn nolin we kouk.

Elisa me ekewe chon Siria
6.8-23

8 Lon eu rén, lupwen ewe kingen Siria a maun
ngeni Israel, a pwinglipwiingfengen me ren ndin
kewe meilap o iira, “Lon enan me enan leni tipwe
nom ie me ai we mwichen sounfiu.” 9 Nge Elisa
a tinala pworaus ren ewe kingen Israel, “Kopwe
afaluk pwe kosap feila lon enan leni, pun ekewe
chon Siria ra feitiu o op ikenan.” 10 Iei mine
ewe kingen Israel a tinala pworaus ren ekewe
aramas minom lon ewe leniia Elisa a kapas ngeni
usun, pwe repwe aféliir. Fin chomong Elisa a titi
pworaus ngeni ewe king, pwe a tongeni afili me
lon ewe leni, pwe esap feiengau.

11 Twe, ewe kingen Siria a fokun riafoi pokiten
ei lapalap. A Korifengeni noin kewe meilap o
Ureniir, “Oupwe pwadri ngeniei i6 me leimi pelien
ewe kingen Israel.” 12 Nge eman me leir a iireni,
“Esap wor eman me leim, ai samol me ai king. Nge
ewe soufos Elisa mi nom lon Israel a pwéri ngeni
ewe kingen Israel om kewe kapas, ka apasame lon
omrumwen annut.” 13Iwe, ewe kingen Siria a iira,
“Oupwe feila o kiitta ia Elisa a nom ie, pwe Upwe
tinala ekoch pwe repwe turufi.” Iwe, eman a asile
ngeni pwe Elisa a nom lon Totan. 14Iei mine ewe
king a tinala eu mwichemongen sounfiu fiti oris
me woken. Iwe, ra feila lepwin o pwelifeili ewe
telinimw.

15 Lupwen noiin Elisa we chon angang a pwata
lesosorusich o towu liikiin, a kiina eu mwichen
sounfiu mi wawa oris me woken, ra pwelifeili
ewe telinimw. Iwe, ewe chon angang a Ureni
Elisa, “Sipwe feiengau, ai samol. Met sipwe fori?”
16 Nge Elisa a lireni, “Kosap niuokus, pun chokewe
mi nom rech ra kon chomong seni chokewe mi

nom rer.” 17 Mirin, Elisa a iotek, “Ai Samol
mi Lapalap, Gia tlingor ngonuk, kopwe aneneloi
mesen nei ei chon angang pwe epwe kiina.” Iei
mine ewe Samol mi Lapalap a aneneloi mesen
ewe altal. Iwe, a kiina pwe ewe chuk a kula
ren oris me woken mi pulopulen ekkei, ra nom
pwelin Untkin Elisa. 18 Iwe, lupwen ekewe chon
Siria ra feitiu pwe repwe maun, Elisa a iotek, “Ai
Samol mi Lapalap, Gia tlingor ngonuk pwe kopwe

achuna ekei aramas.” Iei mine ewe Samol mi
Lapalap a achuneer, usun Elisa a tiingor lon an

iotek. 19 Miirin, Elisa a feila ren ekewe sounfiun
Siria o ureniir, “Esap iei ewe al, esap pwal iei
ewe telinimw. Oupwe tapweto muri, pwe Upwe
emwenikemiila ren ewe mwan oua kiitta.” Iwe,
Elisa a emwenirela Samaria.

20 Lon ewe chok otun, lupwen ra tolong lon

ewe telinimw Samaria, Elisa a iotek, “Ai Samol
mi Lapalap, kopwe aneneloi mesen ekei aramas.”
Iei mine ewe Samol mi Lapalap a aneneloi meser,
iwe ra kiina pwe ra nom lukalapen ewe telinimw
Samaria. 21 Lupwen ewe kingen Israel a kiina
ekewe sounfiun Siria, a aisini Elisa, “Semei, ifa
usun, lipwe nirela?” 22 Nge Elisa a palteni, “Kosap
nirela, pun kosap fen niela chokewe ka liapeniir
lon maun. Kopwe amongoniir pilawa o atiniiir
koluk, pwe repwe mongd o Uin, murin repwe li-
winiti ar samol.” 23 Jei mine ewe kingen Israel a
amolatd eu kametip mi watte fan iter. Nge lupwen
ra wes me mongo o Un, a tinirela. Iwe, ra liwiniti
ar samol. Seni ei fansoun, ekewe chon Siria resap
chien tolong lon fanten chon Israel pwe repwe
kiit liaper.

Sounfiun Siria ra pwelifeili Samaria lupwen fan-
soun Elisa
6.24-7.20
24 Twe, ekoch fansoun miirin, Penhatat ewe kin-
gen Siria a amwichafengeni nolin kewe sounfiu
meinisin. Ra feila o pwelifeili Samaria fan pisekin
maun. 25 Pokiten ra pwelifeili ewe telinimw
Samaria fansoun langatam, a fis eu lengita mi
watte me lon, pwe liwinin mQkiiren eman aas a
ukukiin walik foiin moni silifer; nge liwinin esop
paun omun lisom * a {ikiikiin limu féiin moni
silifer. 26 Nge lupwen ewe kingen Israel a pwerela
won tittin ewe telinimw, eman fefin a sio ngeni o
ureni, “Kopwe alisiei, ai samol me ai king.” 27 Ewe
king a treni, “Are ewe Samol mi Lapalap esap
alisuk, met sokun alilis tipwe alisi ngonuk? Usap
tongeni alisuk seni ewe lenien wichiwich umwun
wiich ika seni ewe lenien tichlich wain.” 28 Miirin,
ewe king a aisini ewe fefin, “Met om riafoui?” Nge
neminewe a palieni, “Ekoch rdn a la ei fefin a
Ureniei pwe Upwe mwiitdtd nei at pwe aipwe ochei,
nge sorotan aipwap ochei notin. 29 Iei mine aia
kuku nei at o ochei. Nge sorotdn ewe ran uia Ureni
neminewe pwe epwe mwiititd néin at pwe aipwe
ochei, nge a aopala néiin we dt.” ¢ 30 Lupwen ewe
king a rong 4n neminewe kewe kapas, a kamwei
ufan fan an letipeta. Iwe, a chok pwerela won tittin
ewe telinimw, nge ekewe aramas ra kiina pwe a
ufouf echod Uf seni tuk fan tifan. 31 Iwe, ewe king
a ura, “Amwo Kot epwe nieila, are tien Elisa ndiin
Safat we mwaén esap pokipok ikenai.”

* 6:25: omun lisom eli iten och sokun foiin ird % 6:29: Tut
28.57; Kolk 4.10

32 Mirin, ewe king a tinala eman mwén pwe
epwe angei Elisa. Lon ei otun, Elisa a mot lon
imwan, nge ekewe souakom ra pwal mot ren. Nge
me mwen dn ewe chon kiuno war, Elisa a ureni
ekewe souakom, “Ifa usun, oua kiina ewe chon
niela aramas, a fen tinato eman chon kiiné pwe
epwe poki tei? Oupwe pii pwe lupwen epwe war,
oupwe apungala ewe asam o achacha ngeni. Iei
pusin ewe king a tapweto miirin.” 33 Nge lupwen
Elisa a chiien fos ngeni ekewe souakom, ewe king
a war o Ura, “Ei riafol a feito seni ewe Samol mi
Lapalap. Pwota tpwe chiien witiwit ngeni ewe
Samol mi Lapalap, pwe epwe alisikem?”

7

1 Elisa a palueni, “Oupwe auselinga alon ewe
Samol mi Lapalap. Lesor lon ei chok otun oua
tongeni kamo lon ei telinimw Samaria engol paun
pilawa mi amas o mirina, ika riie paun fotin parli
won Uktikiin efou f6lin moni silifer.” 2 Miirin, ewe
meilap, dtewe mi wisen timwlnu ewe king, a Uireni
Elisa, “Inamwo are ewe Samol mi Lapalap epwe
pusin suki asammwachon ladng o tinato mongo,
ei mettoch esap tongeni fis.” Nge Elisa a ureni,
“Kopwe pusin kiina ren mesom, nge kosap mongo
seni.”

3 Iwe, a wor fdman mwén mi rupun pwotiir, ra
nom likin asamalapen ewe tittin Samaria. Ra
kapasfengen lefiler, “Pwota sipwe chdk momot
ikei tori sipwe maéla? 4 Are sa fildtd pwe sipwe
tolong lon ewe telinimw, kich sipwe madla ikenan,
pun a wor lengita lon. Nge ika sipwe nom ikeij,
sipwe pwal mala. Iei mine sipwe feila lon lenien

sounfiun Siria. Are repwe amanauakich, sipwe
manau, nge are repwe nikich, sipwe chok mala.”
> Jei mine ra uitd lekuniolupwin o feila lon lenien
ekewe sounfiun Siria. Nge lupwen ra torilesopun
lenier we, esap fokun wor eman a nom ikenan.
6 Pun ewe Samol a féri pwe ekewe sounfiun Siria
ra rongorong chopuchopun woken me oris, pwal
akiirangen eu mwichen sounfiu mi watte. Iei mine
ra kapasfengen lefiler, “Ewe kingen Israel a moni
ekewe kingen chon Hit me ekewe kingen Isip fiti
nour sounfiu, pwe repwe feito o maun ngenikich.”
7 Iei mine ra siila lekuniolupwin o likitala imwer
imw mangaku, ndur oris me nolr aas. Ra chok
likitala lenier o kiitta manauer. 8 Nge lupwen
ekewe mi rupun pwotur ra tori lesopun lenien
ekewe sounfiuy, ra tolong lon eu imw mangaku. Ra
mongo o Un, ra pwal angei silifer me kolt me f,
ra feila o aopeer. Miirin, ra liwinto o tolong lon
pwal eu imw mangaku, ra angei ekewe pisek lon,
ra feila o aopeer.

9 Miirin, ekewe mi rupun pwotiir ra kapasfen-
gen lefiler, “Esap pwiing mine sa fori. Ei rdn eu
ranin pworaus mi murina. Are sa ekieki ngeni-
kich echok o witiwit tori lesosor, feiengau epwe
torikich. Iei mine sipwe feila iei chdk o ap-
worausa ei pworaus ngeni noin ewe king kewe
meilapen sounfiu.” 10 Iei mine ra feito ren tittin
ewe telinimw o kokkotd ren ekewe chon masen
ewe asamalap, “Am aia tori lenien ekewe soun-
fiun Siria, nge aisap kiina eman ika rongorong
mwelien eman. A chdk wor oris me aas mi fofo,
pwal ekewe imw mangaku.” 11 Miirin, ekewe chon
mas ra kokkolong lon ewe telinimw o apworausa

ei pworaus, ra pwal aronga ngeni chon leimwen
ewe king. 12 Iwe, ewe king a pwéatd lon ewe chok
pwin o iireni ndiin kewe notiwis, “Upwe tirenikemi
mine ekewe chon Siria ra ekiekin fori ngenikich.
Ra silei pwe kich sa echik. Iei mine ra likitala
lenier, ra feila o op lon ewe fani mi amassawa.
Pun ra ekieki, pwe lupwen sipwe towu seni ewe
telinimw o kit mongo, repwe turumanaueekich o
tolong lon ewe telinimw.” 13 Nge eman me lein
ekewe nouwis a Ura, “Sipwe tinala ekoch mwadn,
repwe angei limman oris seni ekewe mi chien
manau, pwe repwe feila o pii mine a fis. Pun
ekewe aramas mi chiien manau ikei, repwe pwal
feiengau usun chok chokewe mi fen méla.” 14 Iei
mine ra filata ekoch mwan, nge ewe king a tinirela
won ruofoch woken fiti oris, pwe repwe atapwa
ekewe sounfiun Siria o pii mine a fis. 15Iei mine ra
atapwa ekewe sounfiun Siria tori ewe chanpupu
Jortan. Nge won ewe al ra kiina Gif me pisek ekewe
sounfiun Siria ra aturatiu, lupwen ra muiittir le su.
Iwe, ekewe chon kiin6 ra liwinto o apworausa
ngeni ewe king mine ra Kiina.

16 Miirin, ekewe aramas ra towu seni ewe telin-
imw o cheri ewe lenien sounfiun Siria, pwe repwe
angang pisek. Iwe, liwinin engol paun pilawa mi
amas 0 murina, ika rie paun fotin parli ukikin
efold folin moni silifer, usun ewe Samol mi La-
palap a fen apasa. 17 Nge ewe king a awisa ewe
meilap, dtewe mi wisen timwinu ewe King, pwe
epwe timwlni asamalapen tittin ewe telinimw.
Iwe, ekewe aramas ra ipwetd won me lon ewe
asamalap pwe a mala, usun ewe soufos Elisa a

fen apasa, lupwen ewe king a feito ren. 18 Pun
lupwen Elisa a treni ewe king, pwe lesor lon ei
chok otun liwinin engol paun pilawa mi amas
0 murina, ika rie paun foun parli epwe ukikin
efol fotin moni silifer me lon ei telinimw Samaria,
19 ewe meilap a pélieni Elisa, “Inamwo are ewe
Samol miLapalap epwe ptsin suki asammwachon
lang o tinato mongo, ei mettoch esap tongeni fis.”
Nge Elisa a treni, “Kopwe pusin kiina ren mesom,
nge kosap mongo seni.” 20 Iwe, iei usun a chok fis
ngeni ewe meilap, pun ekewe aramas ra ipweta
won me leasamalapen tittin ewe telinimw pwe a
mala.
8

Ewe fin Shunem a angeesefili fantian
8.1-6
1Twe, melom Elisa a Uireni ewe fin Shunem, mine
noln ewe dt 1 a amanaua, “Kopwe feila dmi me
chon leimwom, kopwe siami ia ka tongeni nom
ie. Pun ewe Samol mi Lapalap epwe awarato eu
lengita won ei fanii lon tkiikiin fisu ier.” = 2 Iei

mine ewe fefin a fori usun mine Elisa a Uireni. Ra
feila me chon leimwan o siami lon fantien chon
Filistia lon Ukiikiin fisu ier. 3 Nge wesin ekewe

fisu ier, lupwen ewe fefin a liwinto seni fanien
chon Filistia, a feila ren ewe king o tiingorei pwe
epwe angeesefdli imwan me fantian. 4 Lon ei otun
ewe king a kakapas ngeni Kehasi notin Elisa we
chon angang o Ureni, “Kopwe apworausa ngeniei

ekewe manaman meinisin mi amwarar Elisa a
fori.” SNge lupwen Kehasia apworausa ngeni ewe

king usun an Elisa amanaua ewe ét, lon ei chok
otun ewe fefin, mine nolin ewe at Elisa a amanaua,
a feito ren ewe king pwe epwe tiingorei an epwe
angeesefali imwan me fantan. Iwe, Kehasi a 1ra,
“Ai samol me ai king, iei i ewe fefin, pwal iei n6iin
we at Elisa a amanaua.” 6 Iwe, lupwen ewe king a
aisini ewe fefin are mi let ei pworaus, neminewe
a alleta. Iei mine ewe king a filatd eman nouwis
fan iten neminewe o Ureni pwe epwe aliwinisefali

meinisin mine &n ewe fefin fiti Jiwinin uén fantan
seni ewe fansoun a feila seni ewe fanu tori ei
fansoun.

Hasael a tolong lon wisen king
8.7-15

7 Iwe, Elisa a feila Tamaskus. Lon ei otun Pen-
hatat ewe kingen Siria a samau. Iwe, lupwen ra
ureni ewe king pwe Elisa a feito, 8 ewe king a tireni
eman lein ndiin kewe nouwis itan Hasael, “Kopwe
angei eu lifang o feila churi Elisa, kopwe tiingor
ngeni pwe epwe aisini ewe Samol mi Lapalap ika
Upwe pOchokiil seni ai samau.” 9 Iei mine Hasael a
feila pwe epwe churi Elisa o uwala eu lifang ren,
sokopaten pisek seni Tamaskus, tikiikiin uwosen
faik kamel. Nge lupwen a feito ren Elisa, a ureni,
“Noum mwéan Penhatat ewe kingen Siria a tinieito
redm, pwe Upwe aisinuk ika epwe pochokil seni
an samau.” 10 Elisa a tireni, “Kopwe feila o lreni
pwe epwe pochokil. Nge ewe Samol mi Lapalap
a pwdri ngeniei pwe epwe mala.” 11 Iwe, Elisa
a siwil wowon o newenewen ngeni Hasael tori
Hasael a sdw. Miirin Elisa a kechii. 12 Nge Hasael
a ais, “Ai samol, pwota ka kechu?” Elisa a palieni,
“Pokiten ua silei ekewe f6for mi ngau kopwe fori

ngeni ekewe aramasen Israel. Kopwe kenala ar
kewe leni mi pochokil o niela notir kewe altial ren
ketilas, kopwe pwal apunétiu noiur kewe semirit,
pwe repwe tatakis, o tineni luken ekewe fefin mi
pwopwo.” 13Iwe, Hasael a ais, “Met alicheai ngang
noum chon angang miusun chék eman kolak, pwe
upwe fori ekei sokun fofor mi amwarar?” Nge
Elisa a palieni, “Ewe Samol mi Lapalap a pwari
ngeniei pwe kopwe kingen Siria.” # 14 Miirin,
Hasael a feil seni Elisa o liwiniti Penhatat. Iwe,
Penhatat a aisini, “Met Elisa a Urenuk?” Hasael
a palueni, “A Ureniei pwe kopwe p0OchoOkulsefdl.”
15 Nge sorotidn ewe rian Hasael a angei echo pi-
langket, a ach0chOnli 0 emeresala won mesen ewe
king pwe a mala. Iwe, Hasael a siwili Penhatat lon
wisan wisen king.

Usun dn Jehoram nemenem lon Juta
8.16-24
(2.Kron 21.1-20)

16 Twe, lon alimuen ierin mwiin Joram ndéin
Ahap we mwan ewe kingen Israel, Jehoram notin
Jehosafat we mwén a tolong lon wisan wisen king
0 nemeni Juta, 17 lupwen a ierini ilik me ruu.
A nom lon Jerusalem o nemenem lon tukiikin
walu ier. 18 Iwe, a tipis usun ekewe kingen Is-
rael o foforingau usun chon leimwen Ahap, pun a
pwiliieni ndin Ahap we fefin. Iwe, a fori mine a
ngau me fin mesen ewe Samol mi Lapalap. 19Nge
ewe Samol mi Lapalap esap mochen ataela Juta
fan iten noilin we chon angang Tafit, pun a pwon

ngeni pwe epwe wor eman mwirimwirin epwe
nemenem fansoun meinisin.

20 Twe, lupwen fansoun mwiin Jehoram, ekewe
chon Etom ra it ngeni Juta o seikétd plisin eman ar
king. #» 21 Miirin, Jehoram fiti waan kewe woken

meinisin ra feila tori Sair. Ikenan ekewe sounfiun
Etom ra pwelifeiliir. Nge Jehoram me ndiin kewe

meilapen waan kewe woken ra su seniir lepwin,
pwal n6lin kewe sounfiu ra siila ngeni lenier. 22 Iei
usun chon Etom ra utd, nge resap chilen nom
fan nemenien Juta tori ikenai. Lon ewe chok
fansoun Lipna a pwal itd won mwiin. 23Nge lusun
pworausen an Jehoram f6for meinisin a mak lon
puken uruwon ekewe kingen Juta. 24 Iwe, Jeho-
ram a madla, nge ra peiaseni ren an kewe lewo lon
ewe telinimwen Tafit. Nge Ahasia n6lin we mwan
a siwili lon wisan wisen king.

Usun dn Ahasia nemenem lon Juta

8.25-29
(2.Kron22.1-6)

25 Twe, lon engol me ruuen ierin mwiin Joram
noln Ahap we mwén ewe kingen Israel, Ahasia
noln Jehoram we a tolong lon wisan wisen king
0 nemeni Juta, 26 lupwen a ierini riie me ruu. A
nom lon Jerusalem o nemenem lon tikiikiin eu ier.
Iten inan we Atalia, neminewe i notin notin Omri
fefin, nge Omri i ewe kingen Israel. 27 Ahasia a
tipis usun chon leimwen Ahap o fori mine a ngau
me fdn mesen ewe Samol mi Lapalap. Ahasia a
chok foriusun mine ir ra fori, pun a pwiliieni eman
fefin seni chon leimwen Ahap.

28 ITwe, ewe king Ahasia a eti ewe king Joram
noln Ahap we mwaén le maun ngeni Hasael ewe
kingen Siria me lon Ramot-kiliat. Ikenan ekewe
sounfiun Siria ra akinasa Joram. 29 Iwe, ewe king
Joram a liwinsefal ngeni Jesrel, pwe epwe onoson
0 pOchoOkilsefdl seni kinasan kewe me ren chon
Siria. Nge Ahasia ewe kingen Juta a feila Jesrel,
pwe epwe churi Joram, pun a samau.

9

Jehu a kepit pwe epwe kingen Israel

9.1-13

1Twe, ewe soufos Elisa a kori eman lein ekewe
soufos o ureni, “Kopwe anukiniikuk, kopwe angei
ei rumeen 10 o feila Ramot-kiliat. 2Nge lupwen ka
tori, kopwe kiitta Jehu notin Jehosafat we mwén,
nge Jehosafat nolin Nimsi. Kopwe tolong ren
0 tlingor ngeni pwe epwe utd seni lein chienan.
Miirin, kopwe emwenalong lon eu rumwen lon.
3 Iwe, kopwe angei ei rumeen 16 o nindtiu won
mokiran o apasa, ‘Iei alon ewe Samol mi Lapalap:
Ua epituk pwe kopwe king lon Israel” Miirin,
kopwe suki asamen ewe rum o siila, nge kosap
mang.”

4]ei mine ewe soufos aliial a feila Ramot-Kkiliat.
> Nge lupwen a tori, a kiina pwe ekewe meilapen
sounfiu ra mwichefengen. Iwe, ewe soufos a
ura, “Mi wor eu pworaus ngonuk, en meilap.”
Nge Jehu a ais, “Ngeni i0 me leim?” Atewe a
ura, “Ngeni en, meilap.” 6 Miirin, Jehu a tté
o tolong lon ewe imw. Nge ewe soufos alial a
ninétiu ewe 10 won mokiiran o Ureni, “Iei alon ewe

Samol mi Lapalap ewe Koten Israel: Ua epituk
pwe kopwe kingen nei kewe aramas o nemeni
Israel. * 7 Kopwe niela chon leimwen Ahap om
we samol, pwe ngang upwe ngeni Isipel chappen
an niela nei kewe soufos, pwal chappen an niela
nei kewe chon angang meinisin. & Pun unusen
chon leimwen Ahap repwe rosola, nge tipwe drala

notiin mwaéan meinisin seni kiiklin tori watte me lon
Israel. 9 Iwe, Gipwe fori ngeni chon leimwen Ahap

usun mine ua fori ngeni chon leimwen Jeropoam
noun Nepat we mwaén, pwal ngeni chon leimwen
Paasa ndiin Ahia we mwaén. 10 Kolak repwe ochei
Isipel me lon kinikinin fantien Jesrel, nge esap wor
eman epwe peiaseni.” Mirin &n ewe soufos aluial
apasa ekei kapas, a suki asamen ewe rum o stla. ®

11 Iwe, lupwen Jehu a towu ren chienan kewe
meilap, eman me leir a aisini, “A 6ch pworausom?
Pwota ei aliial mi umwes a feito re6m?” Nge Jehu
a péilieniir, “Ami oua silei ewe aliial me mine a
apasa.” 12 Nge ir ra lra, “Apwi, am aisap silei.
Kopwe lrenikem iei.” Iwe, Jehu a Ureniir, “Iei usun
mine a edni kapas ngeniei, ‘Iei alon ewe Samol mi
Lapalap: Upwe epituk pwe kopwe kingen Israel.’ ”
13 Miirin, ekewe meilap ra miittir angei tifer owokot
0 emeresirela won aeuin foson ewe lato pwe epwe
utd lon, ra pwal ettiki rappwa o kokko, “Jehu a
king.”

Jehu a niela Joram
2.14-26 - )
14 Mirin, Jehu no6ln Jehosafat we mwén, nge

Jehosafat noiin Nimsi mwén, a rawangauei Joram.

Lon ei fansoun Joram me ekewe aramasen Israel
meinisin ra peni Ramot-kiliat, pun Hasael ewe
kingen Siria a maun ngeni. 15 Nge ewe king Joram
a fen liwinsefal ngeni Jesrel, pwe epwe onoson
0 pOchoOkilsefdl seni kinasan kewe me ren chon
Siria, lupwen an maun ngeni Hasael ewe kingen
Siria. Iwe, Jehu a Ura, “Are oua tipeeu ngeni pwe
upwe king, oupwe pii pwe esap wor eman epwe
su seni ei telinimw o feila apworausa ei pworaus
me lon Jesrel.” 16 Miirin, Jehu a t6td won waan
woken o feila Jesrel, pun Joram a nom ikenan. Nge
Ahasia ewe kingen Juta a pwal feito Jesrel pwe
epwe churi Joram.

17Iwe, ewe chon mas a 1itd won ewe imw tekia
lon Jesrel o kiina Jehu me an mwich pwe ra feito.
A iira, “Ua kiina eu mwich a feito.” Joram a {ireni,
“Oupwe tinala eman chon wawa oris, pwe epwe
churiir o aisiniir, ika ra feito fan kinamwe?” 18 Iei
mine eman chon wawa oris a feila pwe epwe
churiir o apasa, “Ewe king a mochen silei, ika
oua feito fan kinamwe.” Nge Jehu a lreni, “Met
wisom pwe kopwe ais usun kinamwe? Kopwe kul
o tapweto miri.” Iwe, ewe chon mas a apworausa,
“Ewe chon kiin0 a toriir, nge esap liwinsefélito.”
19 Miirin, ewe king a tinala aruomantin chon wawa
oris. Atewe a tori ewe mwich o tira, “Ewe king a
mochen silei, ika oua feito fan kinamwe.” Nge
Jehu a pdlieni, “Met wisom pwe kopwe ais usun
kinamwe? Kopwe kul o tapweto miri.” 20 Iwe,
ewe chon mas a apworausa, “Atewe a toriir, nge
esap pwal liwinsefélito. Iwe, lapalapen chon uwei
ei sal a usun chok lapalapen Jehu noiin Nimsi we

mwadn, pun an sai a eniweniw.”

21 Twe, Joram a Ura, “Oupwe amolitd wai wo-
ken.” Ra amolatd waan woken. Mirin, Joram ewe
kingen Israel me Ahasia ewe kingen Juta ra sai
won en me waan woken, pwe repwe churi Jehu.
Iwe, ra churiJehu won fantien Napot ewe re Jesrel.
22 Nge lupwen Joram a kiina Jehu, a aisini, “Ifa
usun, Jehu, ka feito fan kinamwe?” Jehu a palteni,
“Ifa usun, a tongeni fis kinamwe, are Isipel inom
we a chok fofori ekewe angangen anumwal me
angangen roong?” 23 Mirin, Joram a akulu waan
woken o si, nge a kokké ngeni Ahasia, “A fis
rawangau, Ahasia.” 24 Nge Jehu a emeia an esefich
fan pochokil o peki lefilen poiikordon Joram, pwe
ewe foun esefich a kiiw folin ngasangasan. Iwe, a
turula won waan woken o méla. 25 Mirin, Jehu a
ureni Pitkar ndiin chon alilis, “Kopwe angei inisin
Joram o0 moneela won faniien Napot ewe re Jesrel.
Kopwe chechemeni ewe fansoun en me ngang sa
saip0k me miurin Ahap saman we, lupwen ewe
Samol mi Lapalap a edni ei kapasen afeiengau
usun, 26 ‘Nanew Ua fokun kiina chan Napot me
nolin kewe mwén mi niiniila. Upwe ngeni Ahap
chappen an f6for me won ei chok fant.” Iei mine
kopwe angei inisin Joram o moneela won ei fant,
pwe epwe pwOnletd mine ewe Samol mi Lapalap
a fen edni pwon.” =

Jehu a niela Ahasia
9.27-29 _ _ ) _
27 Lupwen Ahasia ewe kingen Juta a kiina mine

a fis, a siila ngeni ewe telinimw Pet-hakan. Nge

Jehu a tapweri o kokko, “Oupwe pwal niela dtena.”
Iwe, ra peki me lon waan woken, lupwen a sa
won ewe al mi feitd Kur arap ngeni ewe telinimw
Ipleam. Nge Ahasia a siila Mekito o mala ikenan.
28 Twe, noiin chon angang ra uwala Ahasia won
efoch woken Jerusalem o peiasenilon peiasanren

an kewe lewo Jon ewe telinimwen Tafit.
29Twe, Ahasia a tolong lon wisan wisen king lon

Juta lon engol me euin ierin mwin Joram noin
Ahap we mwéan ewe kingen Israel.

Isipel a mala
9.30-37 _ _
30 Mitirin, Jehu a feila Jesrel. Lupwen Isipel a

rongorong usun, a achola unikin fotin mesan, a

foutei won mokiiran 0 nenewu seni eu asammwa-
chon imwan. 31 Iwe, lupwen Jehu a tolong lon

ewe asamalap, Isipel a kotiu, “Ifa usun, ka feito fan
kinamwe, en Simri, en mi niela om samol?” 32 Nge
Jehu a netd ren ewe asammwacho o kokkotd, “I0
a nom won peki, i0 a nom won peki?” Iwe,
ruoman ika tiliman chon angang lon imwen king
ra nenetiu ren. 33 Jehu a ureniir, “Oupwe aturdtiu
nemina.” lei mine ra aturatiu Isipel, nge ekis
chan a suikiitd won ewe tit pwal won ekewe oris,
lupwen ra ipweri inisin. 34 Iwe, Jehu a tolong
lon imwen ewe king, a mongo o Uin. Mirin a Ura,
“Oupwe pii ewe fefin mi anlimamau 0 peiaseni,
puninodinemanking.” 35 Ngelupwen ra feila pwe
repwe peiaseni, ra chok kiina posokiin mokiiran,
chiin pechen me chiin p6iin. 36 Iwe, lupwen ra
liwinto ren Jehu o lireni mine a fis, a Uira, “Iei usun
mine ewe Samol mi Lapalap a fen apasa ngeni
noiun we chon angang Elias seni Tispe, pwe kolak

repwe ochei fituken Isipel me lon kinikinin fantien
Jesrel. » 37 Nge somén Isipel epwe toropas usun
koiasi won kinikinin faniien Jesrel, pwe esor eman
epwe tongeni apasa: leiiIsipel.”

10

Jehu a arosala chon leimwen Ahap

10-1-1 7 . .. . es ee ..
1 Twe, a wor ukikin fik n6lin Ahap mwan

me lon Samaria. Jehu a makela toropwe ren
ekewe sounemenemen ewe telinimw Samaria,
ren ekewe souakom, pwal ren ekewe mi foleni
nolin Ahap kewe mwén. Iei usun mine Jehu a
makei lon ekewe toropwe, 2 “Ra nom remi, n6lin
ami we king kewe mwén, a pwal wor remi wo-
ken me oris, pwal telinimw mi pochokul tittir me
pisekin maun. Lon ewe otun, lupwen ei toropwe
a torikemi, 3 oupwe fildtd eman me lein n6lin ami
we king kewe mwén, dtewe mi mirina 0 pwora
seniir meinisin, oupwe seikitd lon wisen king o
maun fin itan.” 4 Nge ekewe sounemenem ra
fokun niuokus o ura, “Nengeni, ekewe ruoman
king resap tongeni fiu ngeni Jehu. Epwe ifa usun
ach sipwe tongeni fiu ngeni?” 5Iei mine atewe mi
wisen nemeniimwen ewe King me tewe mi wisen
nemeni ewe telinimw, pwal ekewe souakom me
ekewe mi foleni notin Ahap kewe mwaén ra titila
ren Jehu o iira, “Am aia noum chon angang, aipwe
fori meinisin mine kopwe tirenikem. Am aisap
seikatd eman pwe epwe king. Kopwe chok fori
mine a miirina me redm.” ¢ Miirin, Jehu a makela

rer aruachon toropwe. Iei usun mine a makei
lon, “Are oua nom won peki o molotd &mi oupwe
aleasochisiei, oupwe poku tien ndolin dmi we King
kewe mwan o uwato rei me lon Jesrel lesor lon
ei chok otun.” Iwe, noln ewe king kewe mwaén

ukikiin fik ra nom ren mwén mi itefoiila me lon
ewe telinimw, pun ra foleniir. 7 Iwe, lupwen ewe

toropwe a toriir, ra angei noin ewe king kewe
fik mwén o nirela, nge ra anomu mdokirer lon
chiiiik o tinirela Jesrel ren Jehu. 8 Nge lupwen
ewe chon kin6 a feito ren Jehu o Ureni pwe ra
uwato mokiren nfiin ewe king kewe mwan, Jehu
a Ura, “Oupwe iseniir lon ruu ioi leasamalapen
tittin ewe telinimw tori lesosor.” 9 Iwe, lon ewe
sosoran, Jehu a feila ren ewe asamalap o Ureni
ekewe aramas meinisin, “Ami ousap tipis. Ngang
atewe mi rawangauei king Joram o niela. Nge i0
a niela dtekei meinisin? 10Iei oupwe mefi pwe én
ewe Samol mi Lapalap kapas meinisin usun chon
leimwen Ahap ra pwoOnletd. Pun ewe Samol mi
Lapalap a fori usun mine notiin we chon angang
Elias a apasa fén alon.” 11 Miirin, Jehu a niela

chokewe meinisin mi chiien manau seni chon
leimwen Ahap me lon Jesrel, pwal ndin kewe

meilap mi itefgiila, chiechian kewe me ngtin kewe
1so_uasor, tori esap chiien wor eman mi manau me
1r.

L Miirin, Jehu a towu seni Jesrel o feila Samaria.
Nge lupwen a nom won ewe al o kan ngeni Pet-
eket ewe lenien chon fofol sip, 13 Jehu a churi
mérérin Ahasia ewe kingen Juta o aisiniir, “Ami
mérdrinio?” Nge ir ra péliieni, “Am mérérin Ahasia.

Am aia feito, pwe aipwe churi &n ewe king famili
me dn kiwin Isipel famili.” 14 Nge Jehu a treni
ekewe mwdin mi eti, “Oupwe turumanaueer.”
Iwe, ra turumanaueer o nirela tkikin faik me

ruoman mwén Unikin ewe chontttu lon Pet-eket.
Jehu esap amanaua eman me leir.

15 Twe, lupwen Jehu a feila seni ikenan, a churi
Jonatap nolin Rekap we mwan, pun a feito pwe
epwe churi. Jehu a kapong ngeni o aisini, “Ifa
usun, lelukom a wenechar ngeniei usun lelukei
ngonuk?” Jonatap a palieni, “Ewer.” Mirin, Jehu a
ureni, “Ika a iei usun, sipwe kamwochupOufengen.”
Iei mine ra kamwochlpOifengen, nge Jehu a
amwOchatd, pwe epwe mot ren won waan woken.
16 Twe, Jehu a Ureni, “Kopwe etiei pwe kopwe kiina
ai tiliken fan iten ewe Samol mi Lapalap.” Iwe, a
eti Jehu le sai won waan woken. 17 Nge lupwen
ra tori Samaria, Jehu a niela meinisin mi chuien
manau seni chon leimwen Ahap, tori a aroserela
usun Elias a apasa fan alon ewe Samol mi Lapalap.

Jehu a atikdtiu fel ngeni Paal

10.18-36 .
18 Miirin, Jehu a achufengeni ekewe aramasen

Samaria meinisin o ureniir, “E fen kikiin dn king
Ahap angang ngeni ewe anu Paal. Nge ngang
epwe kon watte ai angang ngeni. 19 Iei mine
oupwe korato rei noiin Paal kewe soufos meinisin,
ekewe chon fel ngeni, pwal noin kewe souasor
meinisin. Esap tiwela mwo eman, pun a wor
eu asor mi watte lipwe edni ngeni ewe anu Paal.
Iteiten eman me eman mi tiwela epwe mala.” Nge
Jehu a fori ei fan rawangau, pwe epwe arosala
chokewe meinisin mi fel ngeni ewe anu Paal.

20 Miirin, Jehu a alliik, “Oupwe asilefeili eu mwich
mi pin fén iten Paal.” Iwe, ra asilefeili ei pworaus.
21Jehu a pwal tinala chon kiiné lemenen Israel
meinisin, pwe repwe korato ekewe chon fel ngeni
ewe anu Paal meinisin. Iwe, ra feito meinisin,
pwe esap wor eman a tiwela. Ra tolong lon ewe
imwen Paal, pwe ewe imw a urela seni esop tori
esop. 22Iwe, Jehu a Uireni dtewe mi wisen timwiini
ekewe uf, “Kopwe uwawu ekewe Uf mi pin fan iten
chokewe meinisin mi fel ngeni Paal.” Iei mine a
uwawu ekewe Uif mi pin fan iter. 23 Mirin, Jehu me
Jonatap nolin Rekap we mwan ra tolong lon ewe
imwen Paal. Iwe, Jehu a Uireni ekewe mi fel ngeni
Paal, “Oupwe pii pwe esap wor eman ndin ewe
Samol mi Lapalap chon angang epwe nom leimi,
pwe dmi chok chon fel ngeni Paal.”

24]Iwe, Jehu a tolong, pwe epwe eéni asor ekewe
monin asor me asoren kek ngeni Paal. Nge Jehu

a anomu walik mwén likin ewe imwen Paal o
Ureniir, “Oupwe niela ekei aramas meinisin. Ika

emanme leimia mwiitdtd pwe eman me leir epwe
siila, dtewe epwe mala.” 25 Lon ewe otun, lupwen
Jehu a wes le edni ewe asoren kek, a tireni ekewe
chon mas me ekewe meilap, “Oupwe tolong o
nirela, nge ousap mwiit ngeni eman epwe sula.”
Iwe, ra tolong o nirela ren ketilas o atururowu
likin. Mirin ra tolong lon ewe rumwen lon ewe
imwen Paal, 26 ra uwawu ewe Uir mi pin mi nom
lon o kenala. 27Iei usun ra atai ewe Uir mi pin me
ewe imwen Paal. Nge aramas ra edni ewe imw
lenien ngasala tori ikenai.

28 Jei usun Jehu a atikétiu &n aramas fel ngeni
ewe ani Paal me lon Israel. 29 Nge Jehu esap kul

seni ekewe tipis Jeropoam noin Nepat we mwaén
a fori, lupwen a emweni chon Israel ngeni tipis.
Pun a sopwela le fel ngeni ekewe uluulun kow seni
kolt mi nom lon Petel me Tan. # 30 Iwe, ewe Samol
mi Lapalap a uireni Jehu, “Pokiten ka angangoch le
fori mine a pwiing fan mesei, ka pwal fori ngeni
chon leimwen Ahap meinisin mine da urenuk,
mwirimwirum kewe repwe wiseni ewe wisen
king me lon Israel seni ei tettel tori artanin.”
31 Nge Jehu esap aleasochis ngeni &n ewe Samol
mi Lapalap ewe Koten Israel allik ren unusen
lelukan. Esap kul seni ekewe tipis Jeropoam a fori,
lupwen a emweni Israel ngeni tipis.

32 Lon ekana rdn ewe Samol mi Lapalap a pop-
uetd le akukiintlila ewe fani Israel. Iwe, Hasael
ewe kingen Siria a liapeni ekei kinikinin fani
me lon Israel: 33 Ewe fani peliotiuen ewe chan-
pupu Jortan, unusen ewe fant Kiliat, iei kinikinin
chon ekewe ainangen Kat, Rupen me Manasa,

seni Aroer mi nom Jon ewe lemolun ewe chan-
pupu Arnon, tori Kiliat me Pasan. 34 Nge lusun

pworausen an Jehu fo6for meinisin me an pwora
a mak lon puken uruwon ekewe kingen Israel.
35 Iwe, Jehu a méla, nge ra peiaseni lon Samaria.
Nge Jehoahas ndiin we mwaén a siwili lon wisan
wisen king. 36 Jehu a nom lon Samaria o nemeni
Israel lon tikiikiin rile me walu ier.

11

Atalia a tdpOchoklilelong lon lenien nemenem
11.1-21
(2.Kron 22.10-23.15)

% 10:29: 1.King 12.28-30

1 Iwe, lupwen Atalia inen Ahasia a silei pwe
noln we a ninnila, a allik pwe chon familien
ewe king meinisin repwe ninnila. 2 Nge Jehosepa
noun ewe king Jehoram fefin, fefinen Ahasia, a
angeiJoasnoun Ahasia we atlemonomon senilein
noun ewe king kewe mwan repwe ninnila. Iwe,
a aopalong ewe at me noiin chon timwin lon eu
lenien iseis peet. Iei usun Jehosepa a aopala Joas
seni Atalia, pwe esap ninnila. 3Iwe,Joasanomren
Jehosepa lon tikiikiin wonu ier; nge a op lon imwen
ewe Samol mi Lapalap, lupwen Atalia a nemeni
ewe fanu.

4 Nge lon ewe afisuen ier, ewe souasor Jehoiata
a titi ekewe meilapen chon timwiini ewe imwen
king, pwe repwe feito ren lon imwen ewe Samol
mi Lapalap. Iwe, a pesei ngeniir pwe repwe
tipeeu ngeni an ekiek o pwon fan akapel me lon
imwen ewe Samol mi Lapalap. Mirin a pwari
ngeniir noiin ewe king Ahasia we at. > Iwe, a
allik ngeniir, “Iei usun mine oupwe fori: Eu
lelilingat me leimi mi popuetd ar angang lon ewe
ranin sapat repwe mamasa imwen ewe king, 6 eu
letilingat repwe mamas lon ewe asamalap Sur,
nge eu letillingat repwe mamas lon ewe asamalap
lukisokuriin ekewe chon mas. 7 Nge ekewe ruu
mwich me leimi mi wes le angang lon ewe ranin
sapat repwe mamasa imwen ewe Samol mi La-
palap o timwilini ewe king. 8 Iwe, oupwe iita
pwelin Uiniikiin ewe king, eman me eman fan an
pisekin maun. Nge ion a mochen atalong ami tettel
epwe ninnila. Oupwe eti ewe king ekis meinisin ia
epwe feila ie.”

9 Iwe, ekewe meilap ra fori mine ewe soua-

sor Jehoiata a allik ngeniir. Ra emwenato ren
Jehoiata nour kewe aramas, chokewe mi wes le
angang lon ewe ranin sapat, pwal chokewe mi
popuetd ar angang. 10 Nge ewe souasor Jehoiata
a atowu ngeni ekewe meilap ekewe siles me tittin
maun dn ewe king Tafit mi nom lon imwen ewe
Samol mi Lapalap. 11 Iwe, ekewe chon mas ra titad
pwelin lntkiin ewe king fan ar pisekin maun, ra
tettel arun ewe rongen asor me ewe imwenfel seni
pelioriin ewe imwenfel tori peliefengin. 12 Miirin,
Jehoiata a emwenawu Joas nolin ewe king we ét,
a isetd epa mwardmwdr won mokiran o ngeni ewe
puken allik. Iwe, ra awisa ngeni ewe wisen king
o epiti. Nge ekewe aramas ra alopolop o kokko,
“Ewe king epwe manauatam.”

13 Twe, lupwen Atalia a rongorong akiirangen
ekewe chon mas me ekewe aramas, a feila lon
imwen ewe Samol mi Lapalap ren ekewe aramas.
14 Lupwen a nenefetal, a kiina ewe king a itd ren
ewe Ur usun pwiingiin Orlinier, nge ekewe meilap
me ekewe chon ettik rappwa ra nom untikiin. Iwe,

aramasen ewe fani meinisin ra mweireir o ettiki
rappwa. Nge Atalia a kamweli tfan o puchor, “A

fis rawangau, a fis rawangau!” < 15 Miirin, ewe
souasor Jehoiata a allik ngeni ekewe meilap mi
nemeni ewe mwichen sounfiu, “Oupwe emwe-
nawu neminewe lefilen ekewe chon mas mi tettel,
nge are eman a tapwela murin, oupwe niela ren
ketilas.” Pun ewe souasor a iira, “Neminewe esap
ninnila lon lenien ewe Samol mi Lapalap.” 16 Iei
mine ra turufi neminewe, ra emwenalong lon
asamalapen imwen ewe king, ia ekewe oris ra

% 11:14: 2.King 23.3

tolong me ie, o pwerela ngeni ewe imwen king.
Ikenan ra niela ie.

17 Twe, ewe souasor Jehoiata a fori eu pwon
lefilen ewe Samol mi Lapalap me ewe king pwal
ekewe aramas, pwe repwe noin ewe Samol mi
Lapalap aramas. A pwal fori eu pwon lefilen ewe
king me ekewe aramas. 18 Miirin, aramasen ewe
fani meinisin ra tolong lon imwen ewe anti Paal o
ataetiu. Ra atatakisi ekewe rongen asor me ekewe
uluulun ant, ra pwal niela Matan noiin Paal we
souasor me mwen ekewe rongen asor. Iwe, ewe
souasor Jehoiata a anomu chon mas, pwe repwe
mamasa imwen ewe Samol mi Lapalap. 19 Miirin,
Jehoiata me ekewe meilapen sounfiu, ekewe chon
timwinu ewe king me ekewe chon timwiinli ewe
imwen king pwal aramasen ewe fanii meinisin ra
etala ewe king seni imwen ewe Samol mi Lapalap,
ra pwerelong lon asamalapen ekewe chon mas
tori imwen ewe king. Nge Joas a mottiu won ewe
lenien motun king. 20 Iwe, aramasen ewe fanu
meinisin ra meseik. Nge ewe telinimw a kinamwe
murin dn Atalia ninnila ren ketilas me arun ewe
imwen King.

21 Twe, Joas a ierini fisu, lupwen a tolong lon
wisan wisen king lon Juta.

12

Usun dn Joas nemenem lon Juta
12.1-21
(2.Kron 24.1-16)

1Iwe, lon afisuen ierin mwiin Jehu ewe kingen
Israel, Joas a tolong lon wisan wisen king o ne-
meni Juta. A nom lon Jerusalem o nemenem lon

ukikin faik ier. Iten inan Sipia seni Persepa. 2Joas
a fori mine a pwiing me fan mesen ewe Samol mi
Lapalap lon rénin manauan meinisin, pun ewe
souasor Jehoiata a 6uroiira. 3Nge ekewe lenien fel
won ekewe leni tekia resap katala. Ekewe aramas
ra chok sopwela le keéni ar asor o kekkeni apach
mi pwokus wor.

4 Iwe, Joas a lreni ekewe souasor, pwe repwe
ionifengeni ewe moni meinisin aramas ra uwato
lon imwen ewe Samol mi Lapalap pwe ar asor
mi pin, ewe moni eman me eman mwéan a wisen
plngiitiu, pwal ewe moni eman a uwato fan pisin
letipan. * 5 Ekewe souasor repwe angei ewe moni
seni aramaser, pwe repwe nounou le forsefali
mine a ta me won ewe imwenfel. ¢ Nge seni ewe
fansoun tori rie me uliingatin ierin mwiin ewe
king Joas, ekewe souasor resamwo forsefédli och

mine a tala me won ewe imwenfel. 7 Iei mine
ewe king Joas a korifengeni ewe souasor Jehoiata

me ekewe lusun souasor o Ureniir, “Pwota ousap
forsefdli ewe imwenfel? Iei ousap chiien angei
moni seni aramasemi fan itemi, pun ewe moni
epwe fan iten forsefdlin mine a ta me won ewe
imwenfel.” & Iwe, ekewe souasor ra tipeeu ngeni
pwe resap chiien angei moni seni aramaser, resap
pwal chiien wisen forsefdli mine a ta me won ewe

imwenfel.
9 Mirin, ewe souasor ]eh01ata a angel eu pwor,

a fori eu pwang won Oppiinglin 0 iseni iinlikiin ewe
rongen asor me pelifichin ewe asamen tolong lon
imwen ewe Samol mi Lapalap. Iwe, ekewe soua-
sor mi mamasa ewe lenien tolong ra atolonga lon

% 12:4: Eks30.11-16

ewe pwor ewe moni meinisin aramas ra uwato
lon imwen ewe Samol mi Lapalap. 10 Nge lupwen
ra kiina pwe a wor chomong moni lon ewe pwor,
noiun ewe king seketeri me ewe souasor mi lap
ra feito, ra aleani ewe moni o tukeni. 11 Mirin
ra ngeni ekewe souemwenin angangen imwen
ewe Samol mi Lapalap ewe moni. Nge ewe moni
ekewe souemwen ra moni ngeni ekewe taiki me
ekewe chon kai mi angang won imwen ewe
Samol mi Lapalap, 12 ra pwal moni ngeni ekewe
chon ses me ekewe chon falafal fau. Iwe, ra kamo

won ei moni ird me fau mi fal fan iten ‘forsefilin
mine a ta me won imwen ewe Samol mi Lapalap,

pwal mettoch meinisin ra aea fan iten ei angang.
13Nge seni ewe moni aramas ra uwato lon imwen
ewe Samol mi Lapalap resap fori sepi seni silifer,
fichin wikken ekewe lamp, sepi mi kiikiin, rappwa
ika sokopaten sepi seni kolt ika silifer fan iten
imwen ewe Samol mi Lapalap. 14 Pun unusen
ewe monirangeni ekewe chon angang mi forsefali
mine a ta me won imwen ewe Samol mi Lapalap.
15 Nge resap ais repootun ewe moni seni ekewe
mwadan mi angei ewe moni pwe repwe moni ngeni
ekewe chon angang, pun ekewe mwéan ra fokun
wenechar. * 16 Nge ewe moni seni ekewe asoren
pupungau me asoren tipis resap uwalong lon ewe
pwor, pun noun ekewe souasor.

17Twe, lon ewe fansoun Hasael ewe kingen Siria
a feito, a maun ngeni ewe telinimw Kat o liapeni.
Miirin, Hasael a sap pwe epwe feita Jerusalem o
maun ngeni. 18 Nge Joas ewe kingen Juta a angei

ekewe lifang mi pin meinisin Jehosafat, Joram
me Ahasia semelapan kewe ekewe kingen Juta ra
apini faniten ewe Samol mi Lapalap. Apwal angei
pusin an kewe lifang mi pin, ewe kolt meinisin
mi nom lon lenien iseis pisek mi alichea me lon
imwen ewe Samol mi Lapalap, pwal me lon pusin
imwan o tinirela ren Hasael ewe kingen Siria.
Miirin, Hasael a feila seni Jerusalem.

19 Nge lusun pworausen dn Joas fo6f6r meinisin a
mak lon puken uruwon ekewe kingen Juta. 20Iwe,
noun Joas kewe nolwis ra rawangauei o niela me
lon Pet-milo won ewe al mi pweretiu ngeni Silla.
21Tkei ir ekewe noliwis mi niela Joas: Josakar ndiin
Simeat we mwén me Jehosapat ndiin Somer we
mwaén. Iwe, ra peiaseni Joas ren an kewe lewo lon
ewe telinimwen Tafit, nge Amasia néiin we mwaén
a siwili lon wisan wisen king.

13

Usun dn Jehoahas nemenem
13-1-9 . . . . . .. e we
1Twe, lonriie me tllingatin ierin mwiin Joas néiin

Ahasia we ewe kingen Juta, Jehoahas ndtin Jehu
we a tolong lon wisan wisen king o nemeni Israel.
A nom lon Samaria o nemenem lon tikiikiin engol
me fisu ier. 2 Jehoahas a fori mine a ngau me
fan mesen ewe Samol mi Lapalap o fori ekewe
tipis ewe king Jeropoam a fori, lupwen a emweni
chon Israel ngeni tipis. Iwe, esap fokun likitala
ekewe tipis. 3 Iei mine ewe Samol mi Lapalap
a song ngeni chon Israel, pwe fansoun langatam
a atolongeer fan nemenien Hasael ewe kingen
Siria, pwal fin nemenien Penhatat noiin Hasael

we mwadn., 4 Mirin, Jehoahas a iotek ngeni ewe
Samol mi Lapalap, nge ewe Samol mi Lapalap a
alselinga i, pun a Kkiina usun an ewe kingen Siria
ariaféoui chon Israel. 5 Iwe, ewe Samol mi La-
palap afang ngenichon Israel eman chon amanau
mi angaserela seni ekewe chon Siria. Iei mine

ekewe aramasen Israel ra nonom lon lenier fan
kinamwe usun me lom. 6 Nge resap chok likitala

ekewe tipis Jeropoam a fori, lupwen a emweniir
ngeni tipis, pun ra chok sopwela le foriir. Iwe,
uluulun ewe antifefin Asera a pwal nonomotiu lon
Samaria. 7 Iwe, esap chiien wor ndlin Jehoahas
mwichen sounfiu, chilon chok lime chon wawa
oris, engol waan woken me engol ngerdi sounfiu
mi fetal. Pun ewe kingen Siria a niela ekewe
lusun o ipweriir pwe ra usun chok pwil moromor.
8 Nge lusun pworausen dn Jehoahas f6for mein-
isin, pwal an pwora, a mak lon puken uruwon
ekewe kingen Israel. 9Jehoahas a mala, nge ra
peiaseni lon Samaria. Iwe, Jehoas ndiin we mwén
a siwili lon wisan wisen king.

Usun dn Jehoas nemenem lon Israel
13.10-13 o )
10 Twe, lon ilik me fisuen ierin mwiin Joas ewe

kingen Juta, Jehoas noun Jehoahas we mwan a
tolong lon wisan wisen king o nemeni Israel. A
nom lon Samaria o nemenem lon ukikin engol
me wonu ier. 11 Nge Jehoas a pwal fori mine a
ngau me fan mesen ewe Samol mi Lapalap. Esap
likitala ekewe tipis meinisin ewe king Jeropoam a
fori, lupwen a emweni chon Israel ngeni tipis, pwe
a chok sopwela le foriir. 12 Nge lusun pworausen
dn Jehoas fofor meinisin, pwal an pwora le maun

ngeni Amasia ewe kingen Juta, a mak lon puken
uruwon ekewe kingen Israel. 13 Iwe, Jehoas a
mala, nge ra peiaseni lon Samaria ren ekewe kin-
gen Israel, nge Jeropoam noiin we mwén a siwili
lon wisan wisen king.

Amiichiilan dn Elisa osuni me an mdla
13.14-25

14 Twe, lupwen a tori Elisa ewe samau epwe
mala ren, Jehoas ewe kingen Israel a feila ren, a
kechii ngeni o ura, “Semei, semei! En ewe chon
peni Israel mi manaman.” # 15 Nge Elisa a Ureni,
“Kopwe angei efoch esefich me ekoch foun.” Iei
mine Jehoas a angei efoch esefich me ekoch fGtin.
16 Mtirin, Elisa a lireni ewe kingen Israel, “Kopwe
emeia ewe esefich.” Iwe, a emeia. Nge Elisa a
anomu pOln won pdlin ewe king 17 o0 lreni pwe
epwe suki ewe asammwacho mi sap ngeni Siria.
Iwe, a suki. Murin, Elisa a Ureni, “Kopwe pekiela
ewe foun esefich.” Iwe, a pekiela. Nge Elisa a 1ra,
“Enan wok wokun ewe Samol mi Lapalap foiin
esefich mi win, ewe foiin esefich mi akufu Siria.
Pun en kopwe maun ngeni ekewe chon Siria me
lon Afek tori kopwe aroserela.” 18 Miirin, Elisa
a Ureni ewe kingen Israel, “Kopwe angei ekewe
lusun fotin esefich o wichi ewe pwiil ngeniir.” Iwe,
ewe king a angeer o wichi ewe pwill ngeniir fan
ullingat, murin a Gikiitiu. 19Ren ei Elisa a song ngeni
ewe King o Ureni, “Are kopwe wichi ewe pwiil fan
limu ika fan wonu, miirin kopwe akufu chon Siria
tori repwe rosola. Nge iei kopwe chok akufu chon
Siria fan uiliingat.”

20 Twe, Elisa a mdla, nge ra peiaseni. Iteiten ier
ekoch mwichen sounfiu seni Moap mi kiit liaper
ra sou tolong lon ewe fani Israel. 21 Nge a fis,
pwe lupwen ekoch aramas ra feila pwe repwe
peiaseni eman mwaén, ra kiina ena sokun mwich.
Iwe, ekewe aramas ra aturalong ewe soma lon
peiasen Elisa o siila. Nge lon ewe otun ewe soma
a torii chiin Elisa, a manausefal o tité.

22Twe, Hasael ewe kingen Siria a ariaféiiti chon
Israel lon Ukiikiin fansoun dn Jehoahas nemenem.
23 Nge ewe Samol mi Lapalap a im6iim6ch ngeni
chon Israel, a tongeer o echeniir, pokiten an
pwon ngeni Apraham, Isaak me Jakop. Iwe, esap
mochen aroserela, esap pwal atoauerela seni fan
mesan tori ikenai.

24 Twe, lupwen Hasael ewe kingen Siria a méla,

Penhatat n0lin we mwaén a siwili lon wisan wisen
king. 25 Mirin, Jehoas ewe kingen Israel a

angeesefdli seni Penhatat nolin Hasael we mwaén
ekewe telinimw, atewe a angei seni Jehoahas
saman we lon maun. Fén ullingat Jehoas a akufu
Penhatat o angeesefdli ekewe telinimwen Israel.

14

Usun dn Amasia nemenem
14.1-22
(2.Kron 25.1-28)

1 Twe, lon aruuen ierin mwiin Jehoas néiin
Jehoahas we ewe kingen Israel, Amasia noin
Joas we a tolong lon wisan wisen king o nemeni
Juta, 2 lupwen a ierini riile me limu. A nom lon
Jerusalem o nemenem lon ukiikiin rile me tiu ier.
Iten inan Jehoatin seni Jerusalem. 3 Iwe, Amasia

a fori mine a pwiing me fan mesen ewe Samol mi
Lapalap, nge esap usun chok Tafit an we lewo. A
chok apirii meinisin mine Joas saman we a fori.
4Nge ekewe lenien fel won ekewe leni tekia resap
katala. Iwe, ekewe aramas ra chok sopwela le
edni ar asor o keni apach mi pwokus wor. 5 Iwe,
lon ewe otun, lupwen Amasia a kamwaochiila won
unusen nemenemen mwin, a niela ekewe nouwis
miniela saman we ewe king. 6 Nge esap niela noiir
kewe, pwe a fori mine ewe Samol mi Lapalap a
allik, usun a mak lon ewe puken alliik &n Moses,
“Sam resap ninnila pokiten dn noir tipis, nge nau
resap ninnila pokiten dn semer tipis. Nge eman
me eman epwe maéla pokiten pisin an tipis.” #

7Iwe, Amasia a niela engol ngeroi chon Etom
me lon ewe Lemolun Salt o liapeni ewe telinimw
Sela. Iwe, a aita ngeni ewe telinimw Jokteel, nge a
chilen iteni el it tori ikenai.

8 Miirin, Amasia a tinala chon kiin6 ren Jehoas
ewe kingen Israel pwe repwe lreni, “Kopwe feito
pwe sipwe kiinafengenikich.” 9 Nge Jehoas ewe kin-
gen Israel a tinala ei pworaus ren Amasia ewe kin-
gen Juta, “Efoch irafolifél mi nom won Lepanon
a tiitiila ren efoch setar won Lepanon o apasa,
‘Kopwe mwtdtd noum fopwil pwe nei aliial epwe
pwilieni.” Nge eman manmwacho a pwerela ren
0 purétiu ewe irafolifol. 10 Ka fokun akufu chon
Etom, nge iei ka sikesik. Kopwe menemendch ren
om itefoiila 0 nomotiu lon leniom. Pwota kopwe
awarato womw riafol, pwe dmi me chon Juta
oupwe feiengau?”

% 14:6: Tut24.16



2.KING 14:11 li 2.KING 14:21

11 Nge Amasia esap mochen rongorong. Iei
mine Jehoas ewe kingen Israel a feila pwe epwe
maun ngeni Amasia ewe kingen Juta. Iwe, ra
kiinafengeniir me lon Pet-semes lon ewe fant Juta.
12 Twe, chon Juta ra kuf ren chon Israel, pwe
eman me eman a stila ngeni lenian. 13Jehoas ewe
kingen Israel a liapeni Amasia ewe kingen Juta
arun Pet-semes. Mirin, Jehoas a feila Jerusalem o
ataetiu tittin ewe telinimw seni ewe Asamalapen
Efraim tori ewe Asamalapen Lepwokuku tkiikiin
wonopuki fiit. 14Iwe, Jehoas a angei ewe kolt me
silifer meinisin, pwal ekewe sepi meinisin mi nom
lon imwen ewe Samol mi Lapalap, a pwal angei
ekewe pisek aiichea me lon imwen ewe king. A
pwal uwala aramas o liwiniti Samaria.

15 Nge lusun pworausen an Jehoas kewe fofor
meinisin, an pwora me an maun ngeni Amasia
ewe kingen Juta a mak lon puken uruwon ekewe
kingen Israel. 16 Jehoas a méla, nge ra peiasenilon
Samaria ren ekewe kingen Israel. Nge Jeropoam
noin we mwaén a siwili lon wisan wisen king.

17 Twe, Amasia ewe kingen Juta a manau lon
ukukin engol me limu ier mirin dn Jehoas ewe
kingen Israel mala. 18 Nge lusun pworausen an
Amasia kewe fofor meinisin a mak lon puken
uruwon ekewe kingen Juta. 19 Iwe, ekewe chon
oputa Amasia ra rawangauei me lon Jerusalem,
nge Amasia a siila Lakis. Nge ra attapwa tori Lakis

o niela me ikenan. 20 Miirin ra uwala inisin won
oris lon Jerusalem o peiaseni ren an kewe lewo

lon ewe telinimwen Tafit. 21Iwe, ekewe aramasen
Juta meinisin ra seikatd Ussia, pwe epwe siwili
Amasia saman we lon wisan wisen king. Ussia a

ierini engol me wonu, lupwen a seikitd. 22 Mirin
dn saman mala, Ussia a liapeniseféli ewe telinimw
Elat o atisefélietd.

Usun dan Jeropoam nemenem
14.23-29
23Twe, lon engol me limuen ierin mwiin Amasia
noln Joas we ewe kingen Juta, Jeropoam ndin
Jehoas we a tolong lon wisan wisen king o ne-

meni Israel. A nom lon Samaria o nemenem lon
ukukin faik me eu ier. 24]Jeropoam a fori mine a

ngau me fan mesen ewe Samol mi Lapalap. Esap
likitala ekewe tipis meinisin ewe king Jeropoam
noln Nepat we a fori, lupwen a emweni chon
Israel ngeni tipis. 25Jeropoam a angeesefili ekewe

kinikinin fant chon Israel ra fantieni me lom seni
ewe al mi ale ngeni Hamat a nom efeng tori ewe

Setin Méla a nom 0r, usun ewe Samol mi Lapalap
ewe Koten Israel a kapas ngeni notin we chon an-
gang Sona ndun Amitai we mwaén, ewe soufos seni
Kat-hefer. = 26 [we, ewe Samol mi Lapalap a kiina
pwe chon Israel meinisin seni ekewe amanau tori
ekewe chon ngas ra nom lon riafou watte, esap
wor eman mi alisiir. 27 Nge sap tipen ewe Samol
mi Lapalap pwe epwe arosala chon Israel seni
won fanifan. [ei mine a amanaueer ren Jeropoam
noun Jehoas we mwén.

28 Nge lusun pworausen dn Jeropoam fofor
meinisin, an pwora me an maun, pwal usun an
aliwinisefdli Tamaskus me Hamat ngeni Israel,
a mak lon puken uruwon ekewe kingen Israel.
29Iwe, Jeropoam a méla, nge ra peiaseniren ekewe

% 14:25: Sona 1.1



2.KING 15:1 liii 2.KING 15:8

kingen Israel, nge Sekaria nolin we mwan a siwili
lon wisan wisen king.

15

Usun dn Ussia nemenem

15.1-7

(2.Kron 26.1-23)

1Iwe, lon riie me fisuen ierin mwiin Jeropoam

ewe kingen Israel, Ussia n6lin Amasia we mwan
a tolong lon wisan wisen king o nemeni Juta,
2 lupwen a ierini engol me wonu. A nom
Jerusalem o nemenem lon tikikin lime me ruu
ier. Iten inan Jekolia seni Jerusalem. 3 Iwe,
Ussia a fori mine a pwiing me fdn mesen ewe
Samol mi Lapalap, usun chok Amasia saman we.
4Nge ekewe lenien fel won ekewe leni tekia resap
katala. Iwe, ekewe aramas ra chok sopwela le
asor o keni ar apach mi pwokus wor. 5 Iwe, ewe
Samol mi Lapalap a afeiengaua ewe king, pwe a
uri rupun pwotlr tori an mala. A imwiila o nonom
lon eu imw. Nge Jotam noiin ewe king we mwaén
a samolun chon leimwen ewe king o nemeni ara-
masen ewe fanu. 6 Nge lusun pworausen én Ussia
fofor meinisin a mak lon puken uruwon ekewe
kingen Juta. 7 Iwe, Ussia a méla, nge ra peiaseni
ren an kewe lewo lon ewe telinimwen Tafit. Nge
Jotam noiin we mwén a siwili lon wisan wisen
king. =

Usun dn Sekaria nemenem

15.8-12

8Iwe, lon ilik me waluen ierin mwiin Ussia ewe

kingen Juta, Sekaria ndin Jeropoam we mwén a

% 15:7: Ais6.1



2.KING 15:9 liv 2.KING 15:16

tolong lon wisan wisen king o nemeni Israel. A

nom lon Samaria o0 nemenem lon ukikin wonu
maram. 9 Nge Sekaria a fori mine a ngau me

fan mesen ewe Samol mi Lapalap, usun semela-
pan kewe ra fori. Esap likitala ekewe tipis ewe
king Jeropoam noun Nepat we a fori, lupwen a
emweni chon Israel ngeni tipis. 10 Iwe, Salum
noln Japes we mwdan a rawangauel ewe Kking
Sekaria o niela me lon Ipleam. Mirin a siwili lon
wisan wisen king. 11 Nge lusun pworausen én
Sekaria fofor meinisin a mak lon puken uruwon
ekewe kingen Israel. 12Iei usun ewe pwon ewe
Samol mi Lapalap a eani ngeni Jehu a pwontieta,
“Mwirimwirum kana repwe nom lon ewe wisen
king lon Israel tori artianiin tettelin aramas.” #

Usun dn Salum nemenem
15.13-16
13 Twe, lon ilik me tiuen ierin mwiin Ussia ewe
kingen Juta, Salum néin Japes we mwén a tolong
lon wisan wisen king o nemeni Israel. A nom
lon Samaria o nemenem lon ukukin eu maram.
14 Miirin, Menahem noiin Kati we mwén a feila
seni Tirsa o feila Samaria. Iwe, a niela Salum
noln Japes we mwdan me lon Samaria o siwili
lon wisan wisen king. 15 Nge lusun pworausen
an Salum fofor meinisin, ewe rawangau a fori,
a mak lon puken uruwon ekewe kingen Israel.
16 Lon ena fansoun, lupwen Menahem a feila seni
Tirsa, a ataela ewe telinimw Tapua me ekewe
fanu unukin. A pwal niela meinisin mi nom lon,
pun resap fangatd ngeni an epwe tolong lon ar
telinimw. Iei mine a ataela ewe telinimw, a pwal

mwo nge esetina luken ekewe fefin mi pwopwo
meinisin.

Usun dn Menahem nemenem

15.17-22

17 Iwe, lon ilik me tiuen ierin mwiin Ussia ewe

kingen Juta, Menahem nouin Kati we mwén a to-
long lon wisan wisen king o nemeni Israel. A
nom lon Samaria o nemenem lon ukikin engol
ier. 18 Nge Menahem a fori mine a ngau me
fan mesen ewe Samol mi Lapalap. Lon unusen
ranin manauan esap likitala ekewe tipis Jeropoam
noiun Nepat we mwén a fori, lupwen a emweni
Israel ngeni tipis. 19Iwe, Tiklat-pileser ewe kingen
Asiria a tolong lon ewe fanii pwe epwe maun
ngeni. Nge Menahem a ngeni Tiklat-pileser ilik
me walu ton silifer pwe epwe alisi le antiktichara
an nemenem. 20 lwe, Menahem a angei ewe moni
seni ekewe mwan mi pisekisek me lon Israel. A

arianiseniiteiten eman me eman leir tikiikiin lime
fouin moni silifer, pwe epwe ngeni ewe kingen

Asiria. Iei mine ewe kingen Asiria a liwinsefdl,
nge esap nonomotiu lon ewe fani. 21 Nge lusun
pworausen dn Menahem f{6for meinisin a mak
lon puken uruwon ekewe kingen Israel. 22 Iwe,
Menahem a mala, nge ra peiaseni ren semelapan
kewe, nge Pekahia noiin we mwén a siwili lon
wisan wisen king.

Usun dn Pekahia nemenem
15.23-26
23 Twe, lon alimen ierin mwiin Ussia ewe kin-
gen Juta, Pekahia nglin Menahem we mwén a
tolong lon wisan wisen king o nemeni Israel. A
nom lon Samaria o nemenem lon ukiikiin ruu

ier. 24 Nge Pekahia a fori mine a ngau fdn mesen
ewe Samol mi Lapalap. Esap likitala ekewe tipis
Jeropoam noiin Nepat we mwaén a fori, lupwen
a emweni Israel ngeni tipis. 25 Iwe, eman noiin
Pekahia meilapen sounfiuitan Peka notiin Remalia
we mwadn a rawangauei Pekahia. Lime re Kiliat
ra eti, lupwen a niela Pekahia me lon Samaria
lon ewe leni mi péchokiil me lon imwen ewe king.
Miirin a siwili lon wisan wisen king. 26 Nge lusun
pworausen dn Pekahia f6for meinisin a mak lon
puken uruwon ekewe kingen Israel.

Usun dn Peka nemenem
15.27-31

27Twe, lon lime me ruuen ierin mwiin Ussia ewe
kingen Juta, Peka noiin Remalia we mwaén a tolong
lon wisan wisen king o nemeni Israel. A nom lon
Samaria o nemenem lon Ukiikiin rie ier. 28 Nge
Peka a fori mine a ngau fan mesen ewe Samol mi
Lapalap. Esap likitala ekewe tipis Jeropoam ndin
Nepat we mwén a fori, lupwen a emweni chon
Israel ngeni tipis.

29 Iwe, lupwen Peka a kingen Israel, Tiklat-
pileser ewe kingen Asiria a feito o liapeni ekewe
telinimw Ion, Apel-petmaka, Janoa, Ketes, Hasor,
pwal ekewe fant Kiliat, Kalilda me Naftali. A pwal
uweela ekewe aramas chon oola ngeni Asiria.
30 Miirin, Hosea néiin Ela we mwén a rawangauei
ewe king Peka, a niela o siwili lon wisan wisen
king. Ei a fis lon artien ierin mwiin Jotam noin
Ussia we mwdin ewe kingen Juta. 31 Nge lusun
pworausen dn Peka fofoér meinisin a mak lon
puken uruwon ekewe kingen Israel.

Usun dn Jotam nemenem

15.32-38
(2.Kron27.1-9)

32 Twe, lon aruuen ierin mwiin Peka noiin Re-
malia we mwdan ewe Kkingen Israel, Jotam noéun
Ussia we mwan a tolong lon wisan wisen king o
nemeni Juta, 33 lupwen a ierini riie me limu. A
nom lon Jerusalem o nemenem lon tkiikiin engol
me wonu ier. Iten inan Jerusa noun Satok we fefin.
34 Iwe, Jotam a fori mine a pwiing me fan mesen
ewe Samol mi Lapalap, usun chok Ussia saman
we. 35 Nge ekewe lenien fel won ekewe leni tekia
resap katala. Ekewe aramas ra chok sopwela le
asor o keni apach mi pwokus wor. Iwe, Jotam
a foratd ewe asamalapen imwen ewe Samol mi
Lapalap me efeng. 36 Nge lusun pworausen an
Jotam fofor meinisin a mak lon puken uruwon
ekewe kingen Juta. 37 Lon ekana ran ewe Samol
mi Lapalap a popueta le tinala Resin ewe kingen
Siria me Peka ewe kingen Israel, pwe repwe maun
ngeni Juta. 38 Iwe, Jotam a maéla, nge ra peiaseni
ren an kewe lewo lon ewe telinimwen Tafit. Nge
Ahasnoin we mwén a siwili lon wisan wisen king.

16

Usun dn Ahas nemenem
16.1-20
(2.Kron 28.1-27)

1 Iwe, lon engol me fisuen ierin mwiin Peka
noun Remalia we ewe kingen Israel, Ahas ndun
Jotam we mwan a tolong lon wisan wisen king o
nemeni Juta, 2 lupwen a ierini riie. A nom lon
Jerusalem o nemenem lon uikiikiin engol me wonu

ier. Nge Ahas esap fori mine a pwiing me féan
mesen ewe Samol mi Lapalap an we Kot, usun
Tafit an we lewo a fori, 3 pwe a apirti dn ekewe
kingen Israel f6for. A fen mwo nge keni piisin ndin
at pwe an asor ngeni ekewe uluulun antimwal,
usun dn chon ekewe mw f6for mi anioput, ekewe
mwu ewe Samol mi Lapalap a asiirela me mwen
ekewe aramasen Israel. = 4Iwe, Ahas a asor o keni
apach mi pwokus lon ekewe lenien fel won ekewe
leni tekia, won ekewe chuk, pwal fan iteiten ird mi

muresires. . L
5 Miirin, Resin ewe kingen Siria me Peka ewe

kingen Israel ra feito pwe repwe maun ngeni
Jerusalem. Iwe, ra pwelifeili ewe telinimw fan
pisekin maun, nge resap tongeni liapeni. * 6 Lon
ewe fansoun, ewe kingen Etom a angeesefali ewe
telinimw Elat o asiiela ekewe chon Juta seni. Iwe,
ekewe chon Etom ra feila Elat o nonom ikenan tori
ikenai. 7 Iwe, Ahas a tinala chon kiino ren Tiklat-
pileser ewe kingen Asiria o Ura, “Ngang noum
chon angang mi nom fan nemenemom. Kopwe
feito o amanauaeiseni ewe kingen Siria, pwal seni
ewe kingen Israel mi maun ngeniei.” 8 Ahas a
pwal angei ewe silifer me kolt mi nom lon imwen
ewe Samol mi Lapalap, pwal lon ewe lenien iseis
pisek mi atichea me lon imwen ewe king o tinala,
pwe eu lifang ngeni ewe kingen Asiria. ? Iwe, ewe
kingen Asiria a auselinga &n Ahas tiingor. A feila
pwe epwe maun ngeni Tamaskus, a liapeni ewe
telinimw o uweela aramasan ngeni Kir, a pwal
niela ewe king Resin.

10 Miirin, ewe king Ahas a feila Tamaskus, pwe

epwe churi Tiklat-pileser ewe kingen Asiria. A
kiina eu rongen asor me lon Tamaskus o tinala
ren ewe souasor Uria uluulun ewe rongen asor

me tichikin katkin. 11Iei mine ewe souasor Uria
a forata eu rongen asor won atukiikiin mine ewe

king Ahas a tinala ren, o awesala me mwen an
epwe feito. 12 Lupwen ewe king a liwinto seni
Tamaskus, a katol ewe rongen asor. Miirin, a kan
ngeni o keni an asor won. 13 A kenala an asoren
kek me asoren mongo o ninétiu an asoren tin won,
a pwal dsupu chan an moniin asoren kinamwe
won. 14 Nge ewe rongen asor seni piras dn ewe
Samol mi Lapalap mi nom lefilen &n Ahas we
rongen asor me ewe imwenfel Ahas a amwokitu
seni lenian o anomu peliefengin an we rongen
asor mi f6. = 15 Mirin, ewe king Ahas a alliik
ngeni ewe souasor Uria, “Won ei rongen asor
mi lap kopwe keni ewe asoren kek mi fis iteiten
lesosor me ewe asoren mongo mi fis iteiten leku-
niol, 4n ewe king asoren kek me asoren mongo,
pwal é&n aramasen ei fani meinisin asoren kek
me ar asoren mongo me asoren un. Kopwe pwal
asupuwon chan ekewe montn asoren kek me chan
ekewe sokopaten monlin asor. Nge ewe rongen
asor seni piras epwe fén itei, pwe Upwe edni pwee
won.” 16 Jwe, ewe souasor Uria a fori meinisin
mine ewe king Ahas a allik ngeni.

17 Twe, ewe king Ahas a etti lepekin ekewe
kuruma o angei ekewe sepi me wor. A pwal
angei ewe sepien koluk mi fokun watte mi nom
won ekewe engol me ruoman dtemwdénin kow seni

piras, o anomu won eu longolong seni fau. =
18 Ahas a pwal atomala ewe leni mi ekis tekia a
nom Unukin imwen ewe Samol mi Lapalap, ewe
ia ewe king a mot ie lon rinin sapat, pwal an
ewe king alen tolong lon, pokiten a chéchéri ewe
kingen Asiria. 19 Nge lusun pworausen dn Ahas
fofor meinisin a mak lon puken uruwon ekewe
kingen Juta. 20 Iwe, Ahas a méla, nge ra peiaseni

ren an kewe lewo lon ewe telinimwen Tafit. Iwe,
1I;I_lskla nolin we mwaén a siwili lon wisan wisen
Ing.

17

Ewe telinimw Samariaatala, chon Israelraoola
17.1-23

1Twe, lon engol me ruuen ierin mwiin Ahas ewe
kingen Juta, Hosea ndiin Ela we mwén a tolong
lon wisan wisen king o nemeni Israel. A nom lon

Samaria o nemenem lon tkiikiin tiu ier. 2 Hosea
a fori mine a ngau me fan mesen ewe Samol mi

Lapalap, nge esap kon usun ekewe kingen Israel
mi akom mwan. 3 Iwe, Salmaneser ewe kingen
Asiria a maun ngeni Hosea. Nge Hosea a fangatéa o
takises ngeni. 4Nge lon eu rén Hosea a tinala chon
kiin6 ren So ewe kingen Isip o tiingorei pwe epwe
alisi, esap pwal chiien takises ngeni ewe kingen
Asiria, usun a piin fori iteiten ier. Iwe, lupwen
ewe kingen Asiria a silei pwe Hosea a rawangaueli,
a turufi o aturalong lon imwen fotek. > Miirin,
ewe kingen Asiria a tolong lon unusen ewe fanu
o tori Samaria. Iwe, a pwelifeili ewe telinimw

fan pisekin maun lon tikiikiin iliingat ier. 6 Nge
lon atiuen ierin mwiin Hosea, ewe kingen Asiria
a liapeni Samaria. A uweela ekewe chon Israel
ngeni Asiria o anomu ekoch lon ewe telinimw
Hala, ekoch lon Kosan arun ewe chanpupu Hapor,
pwal ekoch lon ekewe telinimwen chon Metia.
7Iwe, ei a fis pokiten ekewe aramasen Israel ra
tipis ngeni ewe Samol mi Lapalap ar we Kot mi
emwenirewu seni ewe fani Isip, seni fdn nemene-
men Farao ewe kingen Isip. Iwe, ra fel ngeni pwal

ekoch kot 8 0 edni Oriinien chon ekewe mwi ewe
Samol mi Lapalap a fen astirela me mwen ekewe

aramasen Israel, ra pwal edni ekewe Oriini ekewe
kingen Israel ra atolonga. 9 Iwe, ekewe aramasen
Israel ra fori sokun fof6r mi ngau ngeni ewe Samol
mi Lapalap ar we Kot lemonomon. Ra atetd fan

iter ekewe lenien fel won ekewe leni tekia lon
ar kewe telinimw meinisin, lon ekewe sop mi

fokun kikiin, pwal lon ekewe telinimw mi watte
0 pochokul tittir. 10 Iwe, ra atietd Ur me uluulun

ewe anufefin Asera won 1te1ten chuk me faniteiten
ird mi muresires. ¢ 11 Jkenan won ekewe leni
tekia meinisin ra kem apach mi pwokus, usun

chon ekewe mwti ra fori, ekewe mwi ewe Samol
mi Lapalap a fen asiirela me mwer. Ra asonga
ewe Samol mi Lapalap ren ar foforingau, 12 ra
pwal fel ngeni uluulun anumwal. Ikkei ekewe
fofor ewe Samol mi Lapalap a tlireni pwe resap
fori. 13 Nge ewe Samol mi Lapalap a tinala n6tlin

kewe soukiind me soufos ren ekewe chon Israel
me chon Juta, pwe repwe ureniir, “Oupwe likitala

ami fofor mi ngau o aleasochisi ai kewe alliik me

pwiiling, ekewe alliik meinisin ta alliik ngeni ami
kewe lewo, iia pwal tinala remi nei kewe chon an-
gang ekewe soufos, pwe repwe asile ngenikemi.”
14 Nge ekewe chon Israel resap aleasochis, pwe
ra tipeforea, usun ar kewe lewo, ir chokewe resap
likkii ewe Samol mi Lapalap ar we Kot. 15 Iwe,
ra pOutala an kewe allik o atai ewe pwon a eéni
ngeni ar kewe lewo, ra pwal aleasolap ngeni an
kewe kapasen fon ngeniir. Ra fel ngeni ekewe
uluulun antimwdl mi lomotongau o wiliti aramas
milomotongau, ra pwal apiru foforiin chon ekewe
mwu mi nom pwelin tintikiir, chokewe ewe Samol
mi Lapalap a alliik ngeniir pwe resap fori usun
mine ir ra fori. 16 Ra aleasolap ngeni ekewe alliik
meinisin &n ewe Samol mi Lapalap ar we Kot o fori
ruu uluulun kow seni piras, ra pwal fori uluulun
ewe antfefin Asera pwe repwe fel ngeniir, ra pwal
fel ngeni ekewe fiin ldng 0 angang ngeni ewe anu
Paal. = 17 Iwe, ra kenala nolir 4t me nour nengin
pwe ar asor ngeni ekewe koten ekis, ra pwal fori
pwee me roong o pusin fangala inisir, pwe repwe
fori mine a ngau me fan mesen ewe Samol mi
Lapalap o asonga. * 18Iei mine ewe Samol mi
Lapalap a fokun song ren chon Israel o asiirela
seni fdn mesan. Esap wor eu ainang a chiien nom,
chilon chok ewe ainangen Juta.

19 Pwal mwo nge ekewe chon Juta resap
aleasochis ngeni ekewe allik an ewe Samol mi
Lapalap ar we Kot. Ra edni ekewe Orlini ekewe
chon Israel ra atolonga. 20 Iei mine ewe Samol mi
Lapalap a pottala ekewe chon Israel meinisin, a

ariafoliur o asechirelong lepotin chon sol4, tori a

aslrela seni fdn mesan. . L
1 Mirin dn ewe Samol mi Lapalap aimwiiela

chon Israel seni chon Juta, chon Israel ra seikéta
Jeropoam noun Nepat we mwan pwe epwe ar
king. Nge Jeropoam a atupu chon Israel, pwe
repwe likitala ewe Samol mi Lapalap o emweniir
ngeni ewe tipis mi lap. 22 Iwe, ekewe aramasen
Israel ra chok fori ekewe tipis meinisin Jeropoam
a fori, nge resap kul seniir, 23 tori ewe Samol mi
Lapalap a astirela seni fan mesan, usun noiin kewe
chon angang meinisin ekewe soufos ra fen apasa

fan alon. Iei usun chon Israel ra oola seni fantier o
nom lon Asiria tori ikenai.

Samaria a chosefiil
17.24-41 .
24 ITwe, ewe kingen Asiria a emwenato aramas

seni Papilon, Kuta, Awa, Hata me Sefarwaim o

anomuur lon ekewe telinimwen Samaria siwilin
ekewe aramasen Israel mi oola. Ekei aramas ra
fanieni Samaria o imweimw lon ekewe telinimw.
25 Lepoputdan ar nonom ikenan resap fel ngeni

ewe Samol mi Lapalap. Iei mine ewe Samol mi
Lapalap a tinala laion leir mi niela ekoch me leir.
26 Twe, ra asile ngeni ewe kingen Asiria, “Ekewe

aramas ka uweerela o anomuur lon ekewe telin-
imwen Samaria resap silei dn ewe koten ewe fanu

alluk, iei mine ewe kot a tinala laion leir mi niela
ekewe aramas.” 27 Miirin, ewe kingen Asiria a
allik, “Oupwe tinala eman lein ekewe souasor oua
uweato ikei. Atewe epwe liwinla, epwe nonom ike-
nan o aiti ngeni ekewe aramas dn ewe koten ewe

fani alliik.” 28 Iei mine eman lein ekewe souasor
ra uwereto seni Samaria a liwinla o imweimw lon



2.KING 17:29 Ixiv 2.KING 17:36

Petel. Iwe, a aiti ngeni ekewe aramas usun ar
repwe fel ngeni ewe Samol mi Lapalap.

29 Nge iteiten eu me eu mwichen aramas a
chok sopwela le fori en me an uluulun ani o
iseniir lon ekewe lenien fel won ekewe leni tekia
ekewe chon Samaria ra fen auteta. Iwe, ekewe
mwichen aramas ra fori ei lon en me an telin-
imw ia ra imweimw ie. 30 Ekewe aramasen Papi-

lon ra fori uluulun ewe anu Sukot-penot, ekewe
aramasen Kut ra fori uluulun ewe anii Nerkal,
ekewe aramasen Hata ra fori uluulun ewe ant
Asima, 31 ekewe aramasen Awa ra fori uluulun
ekewe anu Nipas me Tartak, nge ekewe chon
Sefarwaim ra keni nolr semirit ngeni ar kewe ant

Atramelek me Anamelek. 32 Ekei aramas ra fel
ngeni ewe Samol mi Lapalap, nge ra pwal filata

me leir sokopaten aramas, pwe repwe fori angan-
gen souasor lon ekewe lenien fel won ekewe leni
tekia, repwe pwal asor fén iter ikenan. 33Iei usun
ra fel ngeni ewe Samol mi Lapalap, nge ra pwal fel
ngeni pusin ar kewe kot lon orlinien ekewe mwi,
ewe ia ra feito me ie.

34 Twe, tori ikenai ra chiien fori usun orinier
me lom. Resap fel ngeni ewe Samol mi Lapalap,
resap pwal aleasochis ngeni ekewe pwiiing me
ekewe alliik ewe Samol mi Lapalap a alliik ngeni
ekewe mwirimwirin Jakop, dtewe Kot a aita ngeni
Israel. * 35Iwe, ewe Samol mi Lapalap a fori
eu pwon ngeniir o alliik ngeniir, “Ousap fel ngeni
pwal ekoch kot ika chapetiu ngeniir, ousap an-
gang ngeniir ika edni asor ngeniir. * 36 Nge
oupwe chdok fel ngeniei ngang ewe Samol mi La-

palap mi emwenikemiiwu seni ewe fanu Isip fan
manaman mi lapalap, pwal fan pochokil. Oupwe
chapetiu ngeniei o edni asor ngeniei. * 37 Qupwe
pwal aleasochisi ekewe pwiliiing me allik kana
Ua makei fan itemi. Ousap fel ngeni pwal ekoch
kot. 38 Ousap fokun manliikala ewe pwon Ua fOri
ngenikemi. Ousap fel ngeni pwal ekoch kot, 39 nge
oupwe chok fel ngeniei ngang ewe Samol mi La-
palap dmi we Kot. Iwe, ngang upwe angasakemi
seni chon oputakemi meinisin.” 40 Nge ekewe ara-
mas resap auseling, pwe ra chok fori usun orlinier

me lom.

41Jei usun ekewe mwichen aramas ra fel ngeni
ewe Samol mi Lapalap, nge ra pwal fel ngeni ar
kewe uluulun animwdil mi fal. Iwe, tori ikenai

mwirimwirir kewe ra chok fori usun mine ar kewe
lewo ra fori.

Usun dn Hiskia nemenem
18.1-8
(2.Kron 29.1-2; 31.1)

1Iwe, lon atiliingatin ierin mwiin Hosea n6tiin Ela
we mwdan ewe Kingen Israel, Hiskia ngtin Ahas we
mwadn a tolong lon wisan wisen king o nemeni
Juta, 2 lupwen a ierini riie me limu. A nom lon
Jerusalem o nemenem lon tkiikiin riie me tiu ier.
Iten inan Api noiin Sekaria we fefin. 3 Hiskia a
fori mine a pwiing me fdn mesen ewe Samol mi
Lapalap usun meinisin mine Tafit an we lewo

a fori. 4 A ataela ekewe lenien fel won ekewe
leni tekia, a kupi ekewe iir o pokietiu uluulun

ewe anufefin Asera. A pwal atatakisi ewe uluulun
serepenit seni piras Moses a fori, pun tori ekei rdn
ekewe aramasen Israel ra keni apach mi pwokus
ngeni. Ei uluulun serepenit a iteni Nehustan. *
5 Iwe, Hiskia a likii ewe Samol mi Lapalap ewe
Koten Israel. Esap wor eman king usun i me lein
ekewe kingen Juta ra akom mwan ika tapweto

mirin. 6 Pun Hiskia a kamwdchiinik won ewe
Samol mi Lapalap, esap fokun aleasolap ngeni,

nge a apwontuetd ekewe alliik meinisin ewe Samol
mi Lapalap a alliik ngeni Moses. 7Iei mine ewe
Samol mi Lapalap a eti Hiskia, nge meinisin mine
Hiskia a fori a fisioch. Iwe, a Ui ngeni ewe kingen
Asiria, esap pwal angang ngeni. 8 A akufu ekewe
chon Filistia o atai fanter seni ekewe sop mi fokun
kiiklin tori ekewe telinimw mi watte o pochokil
titti, pwal tori Kasa me ekewe fani tiniikiin.

Ewe telinimw Samaria a tala
18.9-12
9Iwe, lon artiantinierin mwiin Hiskia, iei afisuen
ierin mwin Hosea noun Ela ewe kingen Israel,
Salmaneser ewe kingen Asiria a feito pwe epwe
maun ngeni Samaria o pwelifeili ewe telinimw
fan pisekin maun. 10 Miirin tillingat ier Salmaneser
a liapeni ewe telinimw. Iwe, Samaria a oola
lon awonuen ierin mwun Hiskia, iei atiuen ierin
mwiin Hosea ewe kingen Israel. 11 Ewe kingen
Asiria a uweela ekewe chon Israel ngeni Asiria o
anomu ekoch lon ewe telinimw Hala, ekoch lon
Kosan arun ewe chapupu Hapor, pwal ekoch lon
ekewe telinimwen chon Metia. 12 Ei a fis pokiten
ekewe chon Israel resap aleasochis ngeni alon

ewe Samol mi Lapalap ar we Kot, nge ra atai
an pwon o puritiu ekewe alliikk meinisin Moses
noln ewe Samol mi Lapalap we chon angang a
allik ngeniir. Iwe, resap atseling, resap pwal
aleasochis.

Sanherip a tooki Juta
18.13-37 _
(2.Kron 32.1-19; Ais 36.1-22)

13 Iwe, lon engol me rianiin ierin mwiin ewe
king Hiskia, Sanherip ewe kingen Asiria a feito, a
maun ngeni ekewe telinimwen Juta mi pOochokul
tittir o liapeniir. 14 Iei mine Hiskia ewe kingen
Juta a titila ren ewe kingen Asiria mi nom Lakis
0 lireni, “Ua fori och f6for mi mwél. Kose mochen
kopwe kaiila le maun ngeniei. Mine ka ariani
seniei, Upwe ngonuk.” Iwe, ewe Kkingen Asiria
a ariani seni Hiskia uikikiin engol ton silifer me
eu ton kolt. 15 Iwe, Hiskia a ngeni Sanherip ewe

silifer meinisin mi nom lon imwen ewe Samol
mi Lapalap, pwal lon lenien iseis pisek mi atichea

me lon imwen ewe king. 16 Lon ewe fansoun
Hiskia a ettitiu ewe kolt seni ekewe asamalap,
pwal seni ekewe tlren penkasamen imwenfe-
lin ewe Samol mi Lapalap, i a plsin apachata
me mwan, o ngeni ewe kingen Asiria. 17 Iwe,
ewe kingen Asiria a tinala uliman meilap seni
Lakis, ewe meilapen noliwis, ewe meilapen chon
timwilnl imwen king me ewe meilapen sounfiu,
pwe repwe feila Jerusalem ren ewe king Hiskia
fiti eu mwichen sounfiu mi chomong. Nge lupwen
ra tori Jerusalem, ra ta arun ewe lenien puun

koluk mi feitu me lon ewe nomun koluk asan
uniikiin ewe alelap a ale ngeni ewe leni, ia aramas

ra apwecha mangaku ie. 18 Iwe, lupwen ra titi
ewe king, Eliakim noin Hilkia we mwaéan, ewe
meilapen chon timwilnl imwen ewe king, Sepna
ewe seketeri, pwal Joa noiin Asaf we mwan ewe
soumak ra towu rer.

19 Iwe, ewe meilapen sounfiu a tireniir, “Oupwe
asile ngeni Hiskia pwe iei alon ewe king mi la-
palap, ewe kingen Asiria: Met ka anomu om
apiliikiilik won? 20 Ka apasa pwe mi wor om
silelap me pwora lon maun, nge om kapas ra
pOo0n chok. 16 om apilikulik pwe ka U ngeniei?
21 Ewer, ka apiluikiiliiki Isip ewe liwo mi kupukai,
epwe pwangeni polin eman a itetd won. Iei usun
lapalapen Farao ewe kingen Isip ngeni chokewe
mi anomu ar apiliikiiliik won. 22 Nge are oupwe
apasa ngeniei, ‘Aia anomu am apilikilik won
dm Kot ewe Samol mi Lapalap,” ifa usun, Hiskia
esap ataela dn Kot kewe lenien fel won ekewe
leni tekia me an kewe rongen asor o apasa ngeni
chon Juta me chon Jerusalem, ‘Oupwe chok fel
ngeni Kot mwen ei rongen asor lon Jerusalem?
23 Twe, iei kopwe akuf ngeni ai samol ewe kingen
Asiria. Ngang tpwe ngonuk ruongerdou oris, nge
sipwe pii are epwe wor redm ruongerou sounfiu
repwe wawa ekewe oris. 24 Ren met sokun la-
palap ka tongeni paliieni eman chok me lein ekewe
samolun sounfiu mi kis notn ai king, inamwo ika
ka apilikulik won Isip fén iten woken me chon
wawa oris. 25 Nge ifa usun, ka ekieki pwe ngang tia
feito, pwe Uipwe maun ngeni ei fani o ataela likin
tipen ewe Samol mi Lapalap? Apwi, ewe Samol
mi Lapalap a fen tinieito ikei pwe Upwe ataela ei
fanu.”

26 Mirin, Eliakim me Sepna me Joa ra ureni
ewe meilapen sounfiu, “Kose mochen kopwe ka-
pas ngenikem &m noum kei chon angang lon
fosun Aramaik, pun aia wewe ren, nge kosap
kapas ngenikem lon fosun Juta mwen selingen

ekewe aramas mi nom won tittin ewe telin-
imw.” 27 Nge ewe meilapen sounfiu a pélieniir,

“Ifa usun, ai samol a tinieito pwe Upwe edni
ei kapas ngeni dmi we king, pwal ngenikemi
chok? Apwi, a pwal tinieito ren ekewe ara-
mas mi mot won tittin ei telinimw, repwe pisin
mongo ar kiten mong0 me Unimi pisin chuchur
usun chok @mi.” 28 Miirin, ewe meilapen soun-
fiu a kaneto o kokkd fan lelidbmong lon fosun
Juta, “Oupwe atselinga alon ewe king mi la-
palap, ewe kingen Asiria. 29 Qusap mwiit ngeni
Hiskia pwe epwe atupukemi, pun esap tongeni
amanauakemi. 30 Qusap pwal tup ren &n Hiskia
michikemi ren an apasa, ‘Oupwe anomu dmi
apilukulikoch won ewe Samol mi Lapalap, pun i
epwe amanauakich, nge ei telinimw esap tolong
lepdiin ewe kingen Asiria.” 31 Iwe, ousap atiselinga
alon Hiskia, pun ewe kingen Asiria a apasa pwe
oupwe afisatd kinamwe ngeni o fangatd. Murin,
dmi meinisin oupwe ochoch seni pisin dmi irdn
wain me ami ird fiik, oupwe pwal tiniimi koluk seni
pusin dmi chontittu, 32 tori epwe feito o uweekemi-
ila lon eu fani usun chok faniiemi, eu fani ia a
wor ie wiich pwe epwe wor enemi, pwal tanipin
wain pwe epwe wor uUnimemi wain, eu faniien
ird olif me choniin chunen. Oupwe fildta manau,
nge sap maéla. Iwe, ousap auselinga alon Hiskia,
lupwen a emweningauakemi ren an apasa pwe

ewe Samol mi Lapalap epwe amanauakemi. 33 Ifa
usun, mi wor eman lein koten ekewe mwu, a
tufichin angasa fantan seni ewe kingen Asiria?
34 Tkafa ir ekewe koten Hamat me Arpat? Ikafa
ir ekewe koten Sefarwaim, Hena me Iwa? Ifa
usun, ra angasa Samaria senilepdiin? 3516 me lein
koten ekei fant a tufichin angasa fantian seni dm
king? Ifa usun, oua chuen ekieki pwe ewe Samol
mi Lapalap epwe tufichin angasa Jerusalem seni
lepoin?”

36 Twe, ekewe aramas ra chok fanafanala. Re-
sap péalieni eu an kewe kapas, pun ewe king a
alliik ngeniir pwe resap péliieni och. 37 Miirin, Eli-
akim noun Hilkia we mwén, ewe meilapen chon
timlinl imwen ewe king, me Sepna ewe seketeri,
pwal Joa noun Asaf we mwéan ewe soumak ra
kamwi ufer fan ar letipeta, ra feila ren Hiskia
0 apworausa ngeni alon ewe meilapen sounfiun
Asiria.

19

Kot a amanaua chon Juta seni Sanherip
19.1-37
(Ais 37.1-38)

1 Iwe, lupwen ewe king Hiskia a rong ei
pworaus, a pwal kamwei Ufan fan an letipeta o
ufotfolong uf seni tuk. Mirin a feila lon imwen
ewe Samol mi Lapalap. 2 Nge a tinala Eliakim
ewe meilapen chon timwini imwen ewe king,
Sepna ewe seketeri, pwal ekewe souakom lein
ekewe souasor, pwe repwe churi ewe soufos Aisea
nolin Amos we mwan, nge ra ufouf uf seni tuk.
3 Iwe, ra Ureni, “Iei alon Hiskia: Ei rdn eu rénin

riafoi me apwing me itengau. Iwe, aia usun chok
eman fefin a tori fansoun an epwe noéunou, nge
esap wor an pochokil an epwe nolnatiu noln.
4 Eli ewe Samol mi Lapalap om we Kot a rong
alon ewe meilapen sounfiu, dtewe an samol ewe
kingen Asiria a tinato pwe epwe turunufasei ewe
Kot mi manau. Ewe Samol mi Lapalap om we
Kot epwe apwiingll ren an kewe kapas a apasa.
Iei mine kopwe iotek fan iten chokewe mi chiien
manau.” 5 Iwe, lupwen nolin ewe king Hiskia
kewe noliwis ra feito ren Aisea, 6 Aisea a Ureniir,
“Oupwe asile ngeni ami samol, pwe iei alon ewe
Samol mi Lapalap, ‘Kosap niuokus ren ekewe ka-
pas ka rongorong me ren ndiin ewe kingen Asiria
chon angang, ra eéni le turunufaseei. 7 Upwe fori
pwe ewe king epwe rongorong och pworaus o
liwiniti poputédn fantan. Iwe, iipwe afeiengaua ren
ketilas, pwe epwe mala lon pisin fantian.” ”

8 Iwe, ewe meilapen sounfiun Asiria a ron-
gorong pwe ewe kingen Asiria a feil seni Lakis o
feila Lipna, pwe epwe maun ngeni. Iei mine a
feila ikenan pwe epwe churi. 9 Iwe, eu pworaus
a tori ewe kingen Asiria, pwe Tiraka, eman re
Itiopia, ewe kingen Isip, a amoldtd an epwe maun
ngeni. Nge lupwen a rong ei pworaus, a tinala
chon kiin6 ren Hiskia fan echo toropwe. 10 Iei
masouan, “Kopwe afdluk pwe om we Kot, ewe ka
anomu om apilikulik won, esap atupuk ren an
pwon ngonuk pwe Jerusalem esap olong lepei.
11Ka rong mine ekewe kingen Asiria ra fori ngeni
ekewe mwil meinisin, pwe ra fokun aroserela. Ifa
usun, ka ekieki pwe en kopwe si seni ewe feien-

gau? 12 Ai kewe lewo ra ataela ekewe telinimw
Kosan, Haran, Resef, o niela ekewe aramasen Eten
mi nom Telasar. Iwe, esap wor eman lein ar kewe
kot a tongeni amanaueer. 13Ia a nom ie kingen
ekewe telinimw Hamat, Arpat, Sefarwaim, Hena

me IWa?” . . . . . oo
14 Twe, Hiskia a angei ewe toropwe seni lepdiin
ekewe chon kiind o aleani. Miirin, a feila lon

ewe imwenfel o oletala fan mesen ewe Samol
mi Lapalap. 15 Hiskia a iotek ngeni ewe Samol

mi Lapalap o ura, “Al Samol mi Lapalap ewe
Koten Israel, ka mot won ewe lenien motun king
asen ekewe kerop. En chok ewe Koten ekewe
mwu meinisin won fantfan, ka pwal fori lang me
faniifan. » 16 Ai Samol mi Lapalap, kopwe neto
0 nenengeni mine a fis ngenikem. Kopwe ron-
gorong ekewe kapas meinisin Sanherip a tinato,
pwe epwe turunufaseek ren, en ewe Kot mi
manau. 17 Ai Samol mi Lapalap, a pwiing pwe
ekewe kingen Asiria ra akufu chomong mwi o
ataela fanter, 18 ra pwal aturalong ndiir kewe kot

lon ekkei. Pun ndtir kewe kot mi for seni mwiich
me fau sap ir wesewesen Kot, nge forien aramas

chok. Iei mine ra tala. 19 Nge iei, ai Kot Samol mi
Lapalap, tia tingor ngonuk, kopwe amanauakem
seni Sanherip, pwe chon ekewe mwiin faniifan
meinisin repwe silei pwe en chdk Kot ewe Samol
mi Lapalap.”

20 Mtrin, Aisea noiin Amos we mwaén a tinala
el pworaus ren Hiskia, “Iei alon ewe Samol mi
Lapalap ewe Koten Israel, ‘Uarongorong om iotek
ngeniei usun Sanherip ewe kingen Asiria. 21 Ikei

ekewe kapas ngang ewe Samol mi Lapalap ua
aloni usun Sanherip: Ekewe chon Jerusalem ra
takiriik o turunufaseek.

2216 ka urumwotei o turunufasei? 16 ka edéni
kapas osomong ngeni? Nge i6 ka newenewen
ngeni fan lamalamtekia? Ka chok fori ei nge-
niei ngang Ewe mi Pin lon Israel. 23 Ren noum
chon kiing ka turunufaseei ngang ewe Samol, ka
pwal apasa fan om aingaing, “Won wai woken
mi chomong ta feitd won ungen ekewe chuk tori
wochikin Lepanon. Ua pokiiela setaren won mi
fokun langatam, pwal saipiresin won mi fokun
miirina. Ua tori wochikin o tolong lein wéllapan mi
fokun pachefengen. 24 Ua pwal tuw choniittu lon
fanien chon ekis o intimi kolukun. Ren fan pechei
Ua amoréitd ekewe chanpupun Isip meinisin.”

25 Ifa usun, kosamwo rongorong pwe iia ekieki-
etd ei me lomlom, tia pwal akota lon fansoun lom?
Nge iei tla apwoniietd. Ua atufichuk pwe kopwe
ataela telinimw mi pdchokul titti, pwe repwe
wewe ngeni ioien mettoch mi ta. 26 Iei mine esap
chiien wor pochokiilen chon ekewe telinimw, nge
ra niuokus o rukd. Iwe, ra wewe ngeni fetilin
lemal pwal fetil mi pwiikifo, ra pwal wewe ngeni
fetilin won osun imw, a pwasala mwen an epwe
maritd.

27 Nge ngang Ua silei ia ka nom ie, om feila
me om feito. Ua pwal silei om i ngeniei fin om
song mi watte. 28 Iwe, pokiten om U ngeniei fan
om song, pwal pokiten om sikesik a tori selingei,
upwe uwalong efoch ring lon pwotum, pwal efoch
madchd lon awom, nge tipwe aliwinukela won ewe

al ka feitowon.” ”

29 Mlirin, Aisea a uireni ewe king Hiskia, “Ei epwe
eu asisil ngonuk: Lon ei ier oupwe mongo mine
a pusin mér, lon aruuen ier oupwe mongo mine
a pwik seni waran, nge lon atiliingatin ier oupwe
pusin fofot o kinikin, oupwe pwal tanipini irdn
wain o mongo seni uan. 30 Nge chokewe mi chiien
manau lon Juta repwe maritd usun ird mi wor
warer mi totiu fan pwiil, epwe pwal wor uar.
31 Pun lon Jerusalem, pwal won ewe chuk Sion
repwe nom chokewe mi chiien manau. Iwe, ewe
Samol mi Unusen Manaman epwe apwontieta el
lon an tiliken.”

32Tei mine ewe Samol mi Lapalap a apasa usun
ewe kingen Asiria, “Esap tolong lon ei telinimw
ikalikapichielong efol fotin esefich lon, esap pwal
kan ngeniren eu tittin maun ika senétd eu ororen
maun Unikin. 33 Iwe, epwe liwinla won ewe
chok al a feito won, nge esap fokun tolong lon
ei telinimw. Ngang ewe Samol mi Lapalap ua
kapas. 34 Upwe epeti ei telinimw seni feiengau,
Upwe amanaua fan pusin itei, pwal pokiten ewe
pwon Ua edni ngeni nei we chon angang Tafit.”

35 Iwe, lon ewe chdk pwinin eman néiin ewe
Samol mi Lapalap chon ldng a feila o niela ipuki
walik me limungerdi mwaén lon ewe lenien soun-
fiun Asiria. Nge lupwen ekewe lusun ra pwata
lesosorusich, a chok wor somaéa ekis meinisin.
36 Mirin, Sanherip ewe kingen Asiria a s, a li-

winiti fanitian o imweimw lon Ninifa. 37 Lon eu
ran, lupwen a fel lon imwen an we kot Nisrok,

Atramelek me Sareser noiin kewe mwén ra niela

ren ketilas o stila lon ewe fan_l'i Ararat. Iwe, Esar-
haton pwal eman ndéiin mwén a siwili lon wisan
wisen king.

20

Hiskia a samau
20.1-11
(Ais 38.1-8; 2.Kron 32.24-26)

1Iwe, lon ewe fansoun Hiskia a samau o arap
ngenian epwe méla. Ewe soufos Aisea ngiin Amos
we mwain a feito ren o lireni, “Iei alon ewe Samol
mi Lapalap, ‘Kopwe amola om amiirinimd, pun
kopwe madla, nge kosap pochokiilsefdl.” ” 2 Mirin,
Hiskia a kul ngeni etippen rumwan, a iotek ngeni
ewe Samol mi Lapalap o tiira, 3 “Ai Samol mi
Lapalap, Uia tlingor ngonuk, kose mochen kopwe
chechemeni pwe seni unusen letipei ia angang
ngonuk fan alliikilik, ta pwal fori mine a pwing
me reom.” Iwe, Hiskia a fokun kechiiangau. 4 Nge
mwen dn Aisea feila seni ewe leni lukalap mwen
ewe imwen king, ewe Samol mi Lapalap a kapas
ngeni, 5 “Kopwe liwiniti Hiskia ewe samolun nei
aramas o Ureni pwe iei aloi ngang ewe Samol mi
Lapalap, dn an we lewo Tafit we Kot, ‘Ua rong om

iotek, tia pwal kiina om kechti. Upwe apOchokulok,
nge murin Ullingat rdn kopwe feila lon ewe imwen-
fel. 6 Upwe apacha ngeni rdnin manauom pwal
engol me limu ier. Upwe angasakemi me chon ei
telinimw seni ewe kingen Asiria. Upwe peni ei
telinimw fén pusin itei, pwal pokiten ewe pwon
Ua edni ngeni nei we chon angang Tafit.” ” 7 Miirin,
Aisea a apasa, “Oupwe uwato eu tukutukun séfei

seniudneweirdfiik o isetd won mmachen Hiskia.”
Iwe, ra fori mine Aisea a apasa, nge Hiskia a

pOchokilsefal.

8 Twe, Hiskia a aisini Aisea, “Ifan ewe asisil,
pwe ewe Samol mi Lapalap epwe apochokiilaei,
nge Upwe tufichin feila lon imwen ewe Samol
mi Lapalap mirin uliingat rdn?” 9 Nge Aisea a
pdlieni, “Iei ewe asisil seni ewe Samol mi La-
palap pwe epwe apwoOnletd mine a edni pwon
ngonuk. Ifa usun, niriin ewe wok epwe feila
won engol kinikin, ika epwe liwinsefalila won
engol kinikin?” 10 Hiskia a péalieni, “Epwe fen
mecheres pwe niirin ewe wok epwe feila won
engol kinikin. Ua filitd pwe epwe liwinsefilila
won engol kinikin.” 11 Iwe, ewe soufos Aisea a si0
ngeni ewe Samol mi Lapalap, nge ewe Samol mi
Lapalap a aliwinisefali nliriin ewe wok won engol
kinikin me won &n Ahas we lenien atuikiik fansoun.

Hiskia a etiwa chon kiin0 seni Papilon
20.12-19
(Ais 39.1-8)

12 Lon ena fansoun ewe kingen Papilon itan
Merotak-palatan noun Palatan we mwan a rong
pwe Hiskia a samau o pOchokiilsefdl. Iwe, a tinala
chon kiind, pwe repwe uwala ren noiin toropwe
me an lifang. 13Iwe, Hiskia a etiweer fdn pwapwa
0 akiina ngeniir an imwen iseis woln, an silifer
me kolt, an nofitin mongo6 me epit mi atichea. Iwe,
a pwal akiina ngeniir unusen an imwen pisekin

maun me meinisin mine a nom_ lon an kewe
imwen iseis. Esap fokun wor och mettoch lon

imwan ika lon mwiin esap akiina ngeniir. 14 Miirin,
ewe soufos Aisea a feito ren ewe king Hiskia o

aisini, “Met ekewe mwén ra apasa? Ia ra feito me
ie?” Nge Hiskia a palieni, “Ra feito seni Papilon,
ewe fani mi toau.” 15 Iwe, Aisea a pwal aisini,
“Meta ra kiina me lon imwom?” Hiskia a palieni,
“Ra kiina meinisin mine a nom lon imwei. Esap
fokun wor och lon ai kewe imwen iseis tisap aklina
ngeniir.”

16 Murin, Aisea a ureni Hiskia, “Kopwe ron-
gorong alon ewe Samol mi Lapalap: 17 Lon kan
fansoun repwe feito epwe fis pwe aramas repwe
uwala lon ewe fanii Papilon meinisin mine a nom
lon imwom, pwal meinisin mine om kewe lewo
ra ionifengeni tori ikenai. Resap fokun likiti och.
% 18 Repwe pwal uwala ekoch lein noum kewe
mwadan mi upu ngonuk, pwe repwe chon angang
lonimwen ewe kingen Papilon.” 19 Miirin, Hiskia a
Ureni Aisea, “A 6ch alon ewe Samol mi Lapalap ka
ureniei.” Pun Hiskia a ekieki pwe epwe chok wor
kinamwe me mwiidch lon rénin manauan.

Hiskia a mdla
20.20-21
(2.Kron 32.32-33)

20 Nge lusun pworausen an Hiskia fo6fér me an
pwora, pwal usun an fori ewe nomun koluk me
ewe lenien puun koluk mi uwato koluk lon ewe
telinimw, a mak lon puken uruwon ekewe kingen
Juta. 21Iwe, Hiskia a méila, nge Manasa ndiin we
mwan a siwili lon wisan wisen king.

% 20:17: 2.King 24.13; 2.Kron 36.10

21

Usun dn Manasa nemenem

21.1-18

(2.Kron 33.1-20)

1 Iwe, Manasa a ierini engol me ruu, lupwen

a tolong lon wisan wisen king. A nom lon
Jerusalem o nemeni Juta lon tkiikiin lime me limu
ier. 2 Manasa a fori mine a ngau me fédn mesen
ewe Samol mi Lapalap ren an fori ekewe fofor
mi anioput chon ekewe mwii ra fori, ir chokewe
ewe Samol mi Lapalap a astiirela me mwen ekewe

aramasen Israel. ¢ 3 Pun a ausefélietd ekewe
lenien fel won ekewe leni tekia Hiskia saman we
a atarela. A sendtd rongen asor fin iten ewe ani

Paal o fori uluulun ewe antifefin Asera, usun Ahap
ewe kingen Israel a fori, a pwal fel ngeni ekewe fiin
ldng meinisin. 4Iwe, Manasa a sendtd sokopaten
rongen asor lon ewe imwenfel, iei ewe leni ewe
Samol mi Lapalap a fen kapas usun pwe aramas
repwe fel ngeni ie. * 5 Manasa a pwal sendta
rongen asor fan iten ekewe fiin ldng meinisin me

lon ekewe ruu lenien mwich mwen ewe imwen-
fel. 6Iwe, a kenala n6lin & pwe eu asor, a pwal

fori angangen souasisil me souwo o churi watawa
me sourong. Manasa a fori chomong sokun fofor
mi ngau me fan mesen ewe Samol mi Lapalap o
asonga i. 7“Manasa a anomu uluulun ewe antifefin
Asera a fori lon ewe imwenfel, iei ewe leni, ewe
Samol mi Lapalap a kapas usun ngeni Tafit, pwal
ngeni Salomon néin we mwdan, “Ei imwenfel
me lon Jerusalem iei ewe leni ua filatd seni le-
nien ekewe ainangen Israel meinisin, pwe aramas

% 21:2: Jer15.4 ¢ 21:4: 2.Sam7.13

repwe fel ngeniei ie tori feilfeilachok. ¢ 8 Usap
chilen mwit ngeni aramas pwe repwe asiela chon
Israel seni ewe fani tia ngeni ar kewe lewo, are
repwe chok timwilinlidchii meinisin mine Ua alliik
ngeniir o aleasochisi ekewe alliik meinisin nei we
chon angang Moses a alliik ngeniir.” 9 Nge ekewe
chon Juta resap aleasochis ngeni ewe Samol mi
Lapalap. Iwe, Manasa a atokerela pwe ra fori
mine a ngau lap seni chon ekewe mwti ra fori, ir
chokewe ewe Samol mi Lapalap a aroserela me
mwen ekewe aramasen Israel.

10Tei usun mine ekewe soufos ndtin ewe Samol
mi Lapalap kewe chon angang ra apasa fan alon,

11 “Manasa ewe kingen Juta a fori ekei fofor mi
fokun anioput. A fori sokun fofoér mi ngau lap
seni mine ekewe chon Amor ra fori me mwan, o
emweni chon Juta ngeni tipis ren an kewe uluu-
lun antimwal. 12 Iei mine ewe Samol mi Lapalap

ewe Koten Israel a apasa, ‘Upwe awarato won
Jerusalem me Juta feiengau milapalap, pwe mein-
isin mi rongorong usun repwe méirii ren. 13 Upwe
edni ewe aukikln feiengau ngeni Jerusalem, usun
Ua edni ngeni Samaria, o arosala chon, usun ua
arosala chon leimwen Ahap. Upwe alimelimala
chon Jerusalem usun eman a alimelima eu sepi
o achapdtiu. 14 Upwe pOtitala chokewe mi chiien
manau seni lein nei armas o asechirelong lepoin
chon oputer. Iwe, repwe wiliti liapen me choon
wokun chon oputer meinisin, 15 pun ra fori mine
a ngau me fan mesei o asongaei seni ewe fansoun
ar kewe lewo ra towu seni Isip tori ikenai.” ”

% 21:7: 1.King 9.3-5; 2.Kron 7.12-18

16 Manasa a pwal niela chomong aramas esap
wor ar tipis, pwe ekewe alen Jerusalem ra kula
ren cha. Ei a fori likiin ewe tipis, pwe a emweni
chon Juta ngeni ar repwe fori mine a ngau me fan
mesen ewe Samol mi Lapalap.

17 Nge lusun pworausen dn Manasa fofor mein-
isin me ekewe tipis a fori a mak lon puken uruwon
ekewe kingen Juta. 18 Iwe, Manasa a mala, nge ra
peiaseni lon ewe tanipi likiin imwan, ewe tanipin
Usa. Iwe, Amon n0in we mwan a siwili lon wisan
wisen king.

Usun dn Amon nemenem
21.19-26
(2.Kron 33.21-25)

19 Twe, Amon a ierini rie me ruu, lupwen
a tolong lon wisan wisen king. A nom lon
Jerusalem o nemeni Juta lon tikiikiin ruu ier. Iten
inan Mesulemet noiin Harus we fefin seni Jotpa.
20 Amon a fori mine a ngau me fan mesen ewe
Samol mi Lapalap, usun Manasa saman we a fori.
21 A apiru fofortin saman we o fel ngeni ekewe
uluulun aniimwdl, saman we a pwal fel ngeni.
22 Amon a likitala ewe Samol mi Lapalap &n an
kewe lewo we Kot o aleasolap ngeni an kewe alltik.
23 ITwe, nolin Amon kewe noliwis ra rawangauei
0 niela me lon imwan. 24 Nge ekewe aramasen
Juta ra niela chokewe meinisin mi rawangauei
ewe king Amon o seikdtd Josia nflin we mwaén,
pwe epwe siwili lon wisan wisen king. 25 Nge
lusun pworausen dn Amon fofor a mak lon puken
uruwon ekewe kingen Juta. 26 Iwe, ra peiaseni

Amon lon pusin peiasan me lon tanipin Usa, nge
Josia ndiin we mwén a siwili lon wisan wisen king.

22

Usun dn Josia nemenem

22.1-2

(2.Kron 34.1-2)

1Iwe, Josia a ierini walu, lupwen a tolong lon

wisan wisen king. A nom lon Jerusalem o nemeni
Jutalon Gkuikinilik me euier. Iteninan Jetita ngtin
Ataia we fefin seni Poskat. * 2Josia a fori mine a
pwiing me fdn mesen ewe Samol mi Lapalap o fori
mine Tafit an we lewo a fori, esap fokun aleasolap
ngeni an Kot kewe alliik.

Ewe puken alliik a pwa
22.3-20
(2.Kron 34.8-28)

3 Lon engol me waluen ierin mwiin ewe king
Josia, Josia a tinala ewe seketeri Safan ren imwen
ewe Samol mi Lapalap. Iwe, Safan noun Asalia
we mwadn, nge Asalia nfiin Mesulam mwén. Ewe
king a treni, 4 “Kopwe feila ren ewe souasor mi
lap Hilkia o tureni, pwe epwe pii Ukikin ewe moni
minom lon imwen ewe Samol mi Lapalap, ekewe
mi mamasa ekewe asamalap ra ioni seni ekewe
aramas. °>Iwe, repwe ngeni ekewe souemwenin
angangen ewe imwenfel ewe moni. Nge ir repwe
moni ngeni ekewe chon angang mi forsefdli mine
a ta me won ewe imwenfel. 6 Repwe moni ngeni
ekewe taiki, ekewe chon katiimw me ekewe chon
ses fau. Repwe pwal kamo won ei moni ird me fau
mi fal, pwe repwe forsefdli mine a ta me won ewe

% 22:1: Jer 3.6

imwenfel. 7 Nge resap ais repootun ewe moni mi
katolong lepoir, pun ekewe souemwenin angang
ra wenechar.” =

8 Iwe, ewe souasor mi lap Hilkia a iireni ewe
seketeri Safan, “Ua kiina ewe puken alliik me lon
imwen ewe Samol mi Lapalap.” Iwe, Hilkia a
ngeni Safan ewe puk, nge Safan a aleani. 9 Mirin,
ewe seketeri Safan a feito ren ewe king o ap-
worausa ngeni, “Noum kewe chon angang ra
angei ewe moni mi nom lon ewe imwenfel o
ngeni ekewe souemwenin angangen ewe imwen-
fel.” 10 Safan a pwal lireni ewe king, “Ewe souasor
Hilkia a ngeniei ei puk.” Iwe, Safan a aleani ewe
puk ngeni ewe king.

11 Nge lupwen ewe king a rongorong kapasen
ewe puken alliik, a kamwei iifan fan an letipeta.
12 Miirin, ewe king a alliik ngeni ewe souasor
Hilkia me Ahikam nolin Safan we mwaén, ngeni
Akpor noun Mikaia we mwéan me ewe seketeri
Safan, pwal ngeni Asaia ndolin ewe king chon
angang, 13 “Oupwe feila o aisini ewe Samol mi
Lapalap fan itei, pwal fén iten ekewe chon Juta
meinisin, usun ekewe kapas mi mak lon ei puk
ra kiina. Iwe, &n ewe Samol mi Lapalap song a
fokun watte ngenikich, pun ach kewe lewo resap
aleasochis ngeni kapasen ei puk, resap pwal fori
usun meinisin mine a mak lon.”

14Tei mine ewe souasor Hilkia me Ahikam, Ak-
por, Safan, pwal Asaia ra feila ren ewe soufos fefin
Hulta mi nom lon ewe aruuen kinikinin ewe telin-
imw Jerusalem, pwilien neminei Salum ndéin
Tikwa we mwdn, nge Tikwa noun Haras. Salum a

% 22:7: 2.King12.15

wisen titimwinu Ufotifen lon ewe imwenfel. Iwe,
ra apworausa ngeni neminewe mine a fis. 15 Nge
Hulta a ureniir, “Oupwe liwinla o lireni ewe mwén
a tinikemiito rei, 16 pwe iei alon ewe Samol mi
Lapalap ewe Koten Israel, ‘Upwe awarato feiengau
won ei leni, pwal won aramasan, usun meinisin
mine a mak lon ewe puk ewe kingen Juta a aleani.
17 pokiten ra likitieila o kenala apach mi pwokus
ngeni pwal ekoch kot, pwe repwe asongaeiren ar
kewe uluulun antimwal ra pusin fori. Iei mine ai
song epwe watte ngeni ei leni, nge esap wesila.’
18 Nge iei usun mine oupwe Ureni ewe kingen
Juta mi tinikemiito pwe oupwe aisini ewe Samol
mi Lapalap ewe Koten Israel, pwe iei alon, ‘Ka
alselinga ai kewe kapas mi mak lon ewe puk,
19 ka pwal apwetetei lelukom o atekisonok me
fan mesei, lupwen ka rongorong mine tia apasa
usun feiengauen ei leni, pwal usun feiengauen
aramasan, pwe repwe wiliti och minen eniwokus
me anuimamau. Iwe, ka kamwei tifom o kechi fan
mesei, iel popun ngang tia pwal aiiselinga om iotek.
20 Tei mine lupwen kopwe maéla, kopwe maéla fan
kinamwe o peias ren om kewe lewo, nge kosap
kiina ewe feiengau Upwe awarato won ei leni.’”
Iwe, ekewe mwan ra liwinla o uwala ekei kapas
ren ewe king.

23

An Josia siwili akoten mwlin
23.1-20
(2.Kron 34.3-7,29-33)
1 Miirin, ewe king Josia a titi ekewe souakomwen
Juta me Jerusalem, nge ir meinisin ra mwicheto



2.KING 23:2 Ixxxiv 2.KING 23:6

ren. 2Iwe, ewe king a feila ren imwen ewe
Samol mi Lapalap, nge ekewe souakomwen Juta
me ekewe chon Jerusalem meinisin, pwal ekewe
souasor me soufos, ekewe aramas kis me aramas
lap meinisin ra eti. Ewe king a aleani ngeniir ka-
pasen lon ewe puken pwon ra kiina me lon imwen
ewe Samol mi Lapalap. 3Nge ewe king a titd lon le-
nian ren ewe Ur 0 edni eu pwon me fan mesen ewe
Samol mi Lapalap, pwe epwe aleasochis ngeni
ewe Samol mi Lapalap o apwoOnietd an kewe
allik me pwiiiing ren unusen lelukan me unusen
ngunun. Epwe pwal fori pwiinglin kapasen ewe
pwon mi mak lon ei puk. Iwe, ekewe aramas

meinisin ra tipeeu pwe repwe eti le apwoOnueta
ewe pwon.

4 Mirin, ewe king a alliik ngeni ewe souasor
mi lap Hilkia me ekewe souasor ir kisin fan,
pwal ngeni ekewe chon mamasa asamalapen ewe
imwenfel, pwe repwe atowu seni ewe imwenfel
ekewe pisek meinisin aramas ra aea fan iten ar
fel ngeni ewe anll Paal me ewe anifefin Asera,
pwal ngeni ekewe fiin ldng meinisin. Iwe, ewe
king a kenirela likin Jerusalem arap ngeni ewe
lemolun Kitron o uweela falanger ngeni Petel.
5 A pwal asiiela ekewe souasor mi angang ngeni
anumwal, chokewe ekewe kingen Juta ra filireta
pwe repwe keni apach mi pwokus lon ekewe le-
nien fel won ekewe leni tekia, lon ekewe telin-
imwen Juta, pwal pwelin tUnikin Jerusalem. Ewe
king a astiela chokewe meinisin mi keni apach
mi pwokus ngeni ewe ani Paal, ngeni akkar me
maram, ngeni ekewe muchiechien fii me ekewe
fiin 1dng meinisin. 6 Iwe, a uwawu uluulun ewe

aniufefin Asera seni imwen ewe Samol mi Lapalap
o uwala liikiin Jerusalem lon ewe lemolun Kitron.
Ikenan a kenala, a Uisi molian tori a wiliti falang
0 moneela won lenien peiasen ekewe aramas.
« 7 Ewe king a pwal atai ekewe imw mi nom
ren imwen ewe Samol mi Lapalap, imwen ekewe
mwdan mi fangala inisir fan iten lisowu féan iten
ekewe anu. Ikenan ekewe fefin ra pwal tirini
mangaku fén iten ewe anitifefin Asera. 8 Iwe, ewe
king a titi ekewe souasor meinisin seni ekewe
telinimwen Juta o atai pinin ekewe lenien fel
won ekewe leni tekia seni Kepa tori Persepa, ia
ekewe souasor ra keni apach mi pwokus ie. A
pwal ataela ekewe rongen asor ngeni ani mi nom
arun ewe asamalapen Josua kepinan ewe telin-
imw pelimongiin ewe asamalapen tolong lon ewe
telinimw. 9 Nge ekewe souasorun ekewe lenien fel
won ekewe leni tekia resap tongeni fori angangen
asor won dn ewe Samol mi Lapalap rongen asor
lon Jerusalem. Nge ra tongeni mongo pilawa esap

wor iis lon usun chok chiechier kewe souasor.
10 Twe, ewe king Josia a pwal atai pinin Tofet ewe

lenien fel ngeni anti mi nom lon ewe lemolun Pen-
hinom, pwe esap chiien wor eman epwe tongeni
kenala notin at ika notiin nengin pwe eu asor ngeni
Molok. #* 11 A atowu ekewe oris ekewe kingen
Juta ra apiniir fan iten ar fel ngeni akkar, ra piin
nom ren ewe lenien tolong ngeni imwen ewe
Samol mi Lapalap arun rumwen Natan-melek,
eman nouwis tekia. A pwal kenala ekewe woken
ra wawa lon ar fel ngeni akkar. 12 Iwe, ewe king

< 23:6: 2.King 21.3; 2.Kron 33.3 < 23:10: Jer 7.31; 32.35; Lif
18.21

Josia a ataela ekewe rongen asor ekewe kingen
Juta ra sendtd won ewe rumwen Ahas mi nom
asan. A pwal ataela ekewe rongen asor Manasa a

senitd lon_ekewe ruu leni mi nom mwen imwen
ewe Samol mi Lapalap. A atatakisiir o moneela

pipir lon ewe lemolun Kitron. * 13 Iwe, ewe king
Josia a atai pinin ekewe lenien fel won ekewe leni
tekia mi nom pelittiuen Jerusalem me peliorin

ewe Chukun Olif. Ekei lenien fel Salomon ewe
kingen Israel a alietd fan iten Astarot &n chon Siton

we anlfefin mi anioput, fan iten Kemos dn chon
Moap we kot mi anioput, pwal fan iten Molok an
chon Amon we kot mi anioput. * 14 Ewe king Josia
a atatakisi ekewe Ur mi pin o pOkuetiu ekewe ulu-
ulun ewe aniifefin Asera, a pwal amasoua lenier
kewe ren chiin aramas.

15 Twe, ewe king a pwal ataela ewe rongen asor

mi nom Petel, ewe lenien fel won ewe leni tekia
Jeropoam ndun Nepat we mwén a aletd, dtewe a

emweni chon Israel ngeni tipis. A atatakisi fouin
ei rongen asor tori a wiliti pipisusi, a pwal kenala
uluulun ewe antifefin Asera. * 16 Miirin, Josia a
nenefeil, nge lupwen a kiina ekoch peias mi nom
won ewe chuk, a tinala aramas pwe repwe uwato
chiin ekewe soma seni lon ekewe peias. Iwe, a
kenala ekewe chii won ewe rongen asor. Iei usun
a atai pinin ewe rongen asor, usun ewe soufos a
fen apasa, lupwen a osuni ekewe mettoch fan alon
ewe Samol mi Lapalap. # 17 Miirin, ewe king a ais,

“Peiasen i0 ewe Ua kiina ewe foiin achem won?”
Nge ekewe mwénin ewe telinimw Petel ra treni,

% 23:12:  2.King 21.5; 2.Kron 33.5 ¥ 23:13: 1.King 11.7

“Iei peiasen ewe soufos mi feito seni Juta o osuni
ekei mettoch en ka fori ngeni ei rongen asor.”
18 Twe, ewe king a iira, “Oupwe chok likiti. Esap
wor eman epwe amwokutldi chin.” Iei mine ra
likiti chiin, pwal chiin ewe soufos seni Samaria.
19 Josia a pwal ataela ekewe lenien fel meinisin

won ekewe leni tekia mi nom lon ekewe telin-
imwen Samaria, ekewe kingen Israel ra atiretd o

asonga ewe Samol mi Lapalap rer. A fori ngeniir
ukiikiin meinisin mine a fori me lon Petel. 20Iwe, a
niela me won ekewe rongen asor ekewe souasor
meinisin mi angang lon ekewe lenien fel won
ekewe leni tekia, a pwal kenala chiin aramas wor.
Miirin a liwiniti Jerusalem.

Chon Israel ra fori ewe Pasofer

23.21-23
(2.Kron 35.1-19)

21Twe, ewe king Josia a alliik ngeni ekewe ara-
mas meinisin, “Oupwe fori ewe Pasofer ngeni ewe
Samol mi Lapalap dmi we Kot, usun a mak lon ei
puken pwon.” 22 Esap wor eu Pasofer mi wewe
ngeni ei seni ewe fansoun ekewe soukapwiing ra
nemeni Israel, ika lupwen fansoun ekewe kingen
Israel, ika ekewe kingen Juta. 23 Lon engol me
waluen ierin mwiin ewe king Josia ekewe aramas
ra fori ei Pasofer ngeni ewe Samol mi Lapalap me
lon Jerusalem.

Kot a sopwela le song ngeni Juta

23.24-27 _ _ )
24 Twe, ewe king Josia a pwal asiela ekewe

watawa me sourong o pOutala ekewe aniin leimw,

% 23:17: 1.King 13.30-32

ekewe uluulun animwdl me ekewe mettoch mein-
isin mi anioput a kiina me lon ewe fant Juta pwal

lon Jerusalem. Ei a fori pwe epwe antiklchara
kapasen ewe allik mi mak lon ewe puk, ewe

souasor Hilkia a kiina me lon imwen ewe Samol
mi Lapalap. 25 Esap wor eman king mi manau me

mwen Josia ika me mirin, a wewe ngeni lon an
angang ngeni ewe Samol mi Lapalap ren unusen
lelukan, ren unusen ngiiniin pwal ren unusen an
pOchokil, pun a aleasochisi &n Moses kewe alliik
meinisin.

26 Nge ewe Samol mi Lapalap esap ukiitiu seni
an lingeringer mi fokun watte, pun a chiien song
ngeni chon Juta, pokiten ekewe fofor meinisin
Manasa a fori. 27 Iwe, ewe Samol mi Lapalap a

Ura, “I"Jpwe atowu chon Juta seni fan mesei, usun

ia atowu chon Israel. Upwe poiitala ei telinimw
Jerusalem ua filatd, pwal ewe imwenfel tia apasa
usun pwe aramas repwe fel ngeniei ie.”

Josia a mdla
23.28-30
(2.Kron 35.20-36.1)

28 Nge lusun pworausen dn ewe king Josia fofor
meinisin a mak lon puken uruwon ekewe kingen
Juta. 29 Lupwen fansoun én Josia nemenem, Farao
Neko ewe kingen Isip a feila ngeni ewe chanpupu
Oifrat, pwe epwe alisi ewe kingen Asiria. Iwe,
ewe king Josia a feila pwe epwe maun ngeni.
Nge lupwen ra maunfengen, Farao Neko a niela
Josia me lon Mekito. 30 Iwe, n6iin chon angang

ra uwala inisin won efoch woken seni Mekito
tori Jerusalem o peiaseni lon pisin peiasan. Iwe,

aramasen ewe fani ra filitd Joahas noln Josia we

mwan, ra epiti o seikitd, pwe epwe siwili saman
we lon wisan wisen king.

Usun dn Joahas nemenem me an polititiu
23.31-35
(2.Kron 36.2-4)

31Twe, Joahas a ierini riie me tillingat, lupwen a
tolong lon wisan wisen king. Anom lon Jerusalem
0 nemeni Juta lon Ukikin Glingat maram. Iten
inan Hamutal ndin Jeremaia fefin seni Lipna.
32 Joahas a fori mine a ngau me fdn mesen ewe
Samol mi Lapalap, usun chék mine an kewe lewo
ra fori. 33 Iwe, Farao Neko a fotekini Joahas me lon
Ripla lon ewe fani Hamat, pwe esap chtien ton-
geni nemeni Juta. A pwal angei takises seni chon
Juta tikiikiin fisu ngerou limepiiki paun silifer me
fik me limu paun kolt. 34 Farao Neko a seikata
Eliakim noun Josia we mwén, pwe epwe siwili
saman we lon wisan wisen king. Iwe, a siwili itan
ngeni Jehoiakim. Nge Farao Neko a uwala Joahas
Isip. Iwe Joahas a mélaikenan. = 35Iwe, Jehoiakim
angeni Farao ewe silifer me ewe kolt won tUkiikiin
an mochen. A angei takisesin ewe fani o angei

silifer me kolt seni iteiten eman me eman chon
ewe fani won aukikiin an tufich, pwe epwe wor

mine epwe ngeni Farao Neko.

Usun dn Jehoiakim nemenem

23.36-24.7
(2.Kron 36.5-8)

36Twe, Jehoiakim a ierini riie me limu, lupwen a
tolonglon wisan wisen king. Anom lon Jerusalem
0 nemeni Juta lon ukikin engol me eu ier. Iten

% 23:34: Jer 22.11-12

inan Sepita noiin Petaia fefin seni Ruma. * 37 Nge
Jehoiakim a fori mine a ngau me fan mesen ewe
Samol mi Lapalap, usun chok mine an kewe lewo
ra fori.

24

1 Twe, lon fansoun &n Jehoiakim nemenem,
Nepukatnesar ewe kingen Papilon a tolong lon
Juta. Jehoiakim a fangatad o nom fan nemeneman
lon Uikiiklin Gillingat ier. Miirin, Jehoiakim a Ui ngeni
Nepukatnesar. * 2Iwe, ewe Samol mi Lapalap a
tinala mwichen sounfiu seni Papilon, Siria, Moap
me Amon, pwe repwe maun ngeni Jehoiakim o
ataela ewe fanu Juta, usun noin kewe chon an-
gang ekewe soufos ra fen apasa fian alon. 3 Ellet, ei
feiengau a fis ngeni chon Juta fan &n ewe Samol mi
Lapalap allik, pwe epwe atorowu seni fan mesan
pokiten ekewe tipis meinisin ewe king Manasa a
fori, 4 pwal pokiten dn Manasa niela chomong ara-
mas esap wor ar tipis, pwe Jerusalem a kula ren
char. Iwe, ewe Samol mi Lapalap esap amusala
antipis. >Ngelusun pworausen dn Jehoiakim f6f6r
meinisin a mak lon puken uruwon ekewe kingen
Juta. 6Iwe Jehoiakim a méla, nge Jehoiachin néiin
we mwan a siwili lon wisan wisen king. 7 Nge
ewe kingen Isip esap toseféliwu seni fanuan, pun
ewe kingen Papilon aliapeni meinisin mine anom
fdn nemenien ewe kingen Isip me mwan seni ewe
OuwoOn Isip tori ewe chanpupu Oifrat.

% 23:36: Jer 22.18-19; 26.1-6; 35.1-19 % 24:1: Jer 25.1-38; Tan
1.1-2

Jehoiachin me ekewe samolra oola Papilon

24.8-17
(2.Kron 36.9-10)

8 Iwe, Jehoiachin a ierini engol me walu, lup-
wen a tolong lon wisan wisen king. A nom
lon Jerusalem o nemeni Juta lon tkikin Glingat

maram. Iten inan Nehusta nouin Elnatan we fefin
seni Jerusalem. 9 Nge Jehoiachin a fori mine a

ngau me fan mesen ewe Samol mi Lapalap, usun

chok mine saman we a fOri.
10 Lon ena fansoun noéiin Nepukatnesar ewe

kingen Papilon kewe meilap fiti nolr sounfiu ra
feito Jerusalem o pwelifeili fan pisekin maun.
11 Nepukatnesar ewe kingen Papilon a pwal
feito Jerusalem, lupwen noin kewe sounfiu ra
pwelifeili ei telinimw fén pisekin maun. 12 Iwe,
Jehoiachin ewe kingen Juta a fangatd ren ewe
kingen Papilon, i me inan, noln chon angang
me ekewe aramas tekia, pwal nétin kewe notwis
meinisin. Lon awaluen ierin mwiin, Nepukatne-
sar a fotekini Jehoiachin, # 13 0 uwala ekewe pisek

ailichea meinisin seni lon imwen ewe Samol mi
Lapalap, pwal seni lon imwen ewe king. A ettétiu

ekewe kolt meinisin seni pisekin lon imwen ewe
Samol mi Lapalap, Salomon ewe kingen Israel
a foriir, pun iei usun ewe Samol mi Lapalap a
fen apasa. 14 Iwe, ewe kingen Papilon a uwala
ekewe chon oola meinisin seni Jerusalem, ekewe
meilap me ekewe sounfiu mi pochokil o pwora,
irfengen meinisin engol ngerdu. A pwal uwala
ekewe souangang me ekewe chon tistiméchd. Esap
chiien wor eman a nonom, chilon chék aramasen

% 24:12: Jer 22.24-30; 24.1-10; 29.1-2

ewe fani mi fokun mwelele. 15 Nepukatnesar
a uwala Jehoiachin seni Jerusalem tori Papilon,
fiti inen ewe king me pwiliian kewe, nolin kewe

nolwis me ekewe souakomwen ewe fani. = 16 A
pwal uwala Papilon tkiikin fisu ngeréi mwan

mi pochokil o pwora, pwal engerdol souangang
me chon tisimdcha, ir meinisin ra pochokil o tu-
fich ngeni maun. 17 Iwe, Nepukatnesar a seikité
Matania pwin semen Jehoiachin, pwe epwe siwili
Jehoiachin lon wisan wisen king, nge a siwili itan
ngeni Setekia.

Usun dn Setekia nemenem
24.18-20
(2.Kron 36.11-12; Jer 52.1-3)

18 Twe, Setekia a ierini riie me eu, lupwen a
tolong lon wisan wisen king. Anom lon Jerusalem
0 nemeni Juta lon ukikin engol me eu ier. Iten
inan Hamutal notin Jeremaia we fefin seni Lipna.
% 19 Nge Setekia a fori mine a ngau me fdn mesen
ewe Samol mi Lapalap usun chok mine Jehoiakim
a fori. 20 Iwe, pokiten ewe Samol mi Lapalap a
song ngeni ekewe chon Jerusalem me chon Juta, a
asurela seni fan mesan. Nge Setekia a ii ngeni ewe
kingen Papilon. =

25

Jerusalem a tala

25.1-7
(2.Kron 36.13-21; Jer 52.3-11)

% 24:15: Is17.12 % 24:17: Jer37.1;Is 17.13 ¥ 24:18: Jer
27.1-22;28.1-17 ¥ 24:20: Is17.15

1TIwe, lon atiuen ierin mwiin Setekia, lon aen-
golun rénin ewe aengolun maram, Nepukatnesar
ewe kingen Papilon a feito me an mwichen soun-
fiu meinisin, pwe epwe maun ngeni Jerusalem.
Iwe, ra pwelifeili ewe telinimw fdn pisekin maun
0 sendtd eu ororen maun ngeni pwelin tinikin. #
2 Tei usun ra pwelifeili ewe telinimw fan pisekin
maun tori ewe engol me euin ierin mwin ewe
king Setekia. 3 Nge lon atiuen ranin ewe artlanilin
maram ewe lengita lon ewe telinimw a fokun
watte, pwe esap chiien wor mongo fan iten ekewe
aramas. 4 Mirin, ekewe sounfiu ra pwangenalong
tittin ewe telinimw. Iwe, mwo dn ekewe sounfiun
Papilon nom pwelin inlkiin ewe telinimw, ewe
king me ekewe sounfiu meinisin ra siila lepwin
won ewe al ngeni ewe asamalap lefilen ekewe ruu
tit ren tanipin ewe king. Iwe, ra siila ngeni akawe-
newenen ewe lemolun Jortan. @ 5 Nge ekewe
sounfiun Papilon ra tapweri ewe king Setekia o
tori me lon ewe maasiesin Jeriko. Iwe, noiin kewe
sounfiu meinisin ra sii seni.  Miirin ra liapeni ewe
king o emwenala ren ewe kingen Papilon mi nom
Ripla. Ikenan ewe kingen Papilon a apwiingala
mine epwe fis ngeni. 7Iwe, ra niela notin Setekia

kewe mwéan me fdn mesan. Mirin ra alusawu
fotin mesan, ra foti ngeni sein seni piras o uwala

Papilon. =

Chon Jutara oola

25.8-21
(Jer 52.12-27)

% 25:1: Jer 21.1-10; 34.1-5; Is 24.2 ¢ 25:4: I1s33.21 ¥ 25:7:
Is12.13



2.KING 25:8 xciv 2.KING 25:16

8 ITwe, lon afisuen ranin ewe alimuen maram,
iel ewe engol me tiuen ierin mwin ewe king
Nepukatnesar seni Papilon, Napusaratan ewe
meilapen sounfiu mi wisen timwiinii ewe king, i
eman noln ewe kingen Papilon nolwis, a tolong
Jerusalem. 9 A kenala imwen ewe Samol mi La-
palap meimwen ewe king, pwal ekewe imw mein-
isinlon Jerusalem. Iteiten imw miatichea a kenala.
% 10 Nge nolin kewe sounfiu ra pwal ataela ewe
tit mi pwelifeili Jerusalem. 11 Mtirin, Nepusaratan
ewe meilapen sounfiu mi wisen timwini ewe
king a uwala Papilon chokewe mi chiien manau

me lon ewe telinimw me chokewe mi sila ren
ewe kingen Papilon me mwan, pwal ekewe lusun

aramas mi sipedch le angang. 12 Nge a likiti lon
Juta ekoch aramas mi mwelele, pwe repwe chon
angang lon tanipin wain me chon tuw pwiul.

13Twe, ekewe sounfiun Papilon ra pwal atatakisi
ekewe Ur seni piras, ekewe kuruma me ewe sepien
koluk mi watte seni piras mi nom lon imwen ewe
Samol miLapalap. Rauwala ekewe piras meinisin
Papilon. * 14 Ra angeala ekewe nape, sofol, fich,
sepi fan iten apach mi pwokus me sokopaten sepi
seni piras, ekewe souasor ra aea le angang lon
ewe imwenfel. # 15 Twe, ewe meilapen sounfiu mi
wisen timwiini ewe king a pwal angei ekewe sepi
fan iten moli, me ekewe kikiin sepira aea fan iten
asupu cha. Meinisin mine a for seni kolt me silifer
a uwala. 16 Nge pirasen ekewe ruofoch tr, ewe
sepien koluk mi watte me ekewe kuruma Salomon

% 25:9: 1.King 9.8 % 25:13: 1.King 7.15-26; 2.Kron 3.15-17;
1.King 7.23-26; 2.Kron 4.2-5 % 25:14: 1.King 7.45; 2.Kron 4.16

a foriir fan iten imwen ewe Samol mi Lapalap, a
kon senukula chour. 17 Iwe, ekewe ruofoch ir ra
nonnofengen tekian efoch me efoch tikiiklin rite me
fisu fiit, mi pwal wor letoner seni piras tkukiin
tekiar riant esop fiit. A pwal wor sein mi nut me
uluulun apel won pwelin tiniikiin ekewe leton, nge
meinisin a for seni piras.

18 Nepusaratan ewe meilapen sounfiu mi wisen
timwlini ewe king a angei ewe souasor mi lap
Seraia me Sefania ewe aruomaniin souasor, pwal
ekewe lliman chon mamasa asamalapen ewe
imwenfel. 19 A pwal angei seni lein chokewe
mi chiilen nom lon ewe telinimw ewe meilap mi
nemeni ekewe sounfiu, limman noin ewe king
chon 6urotlr, ewe seketerin ewe meilapen sounfiu
mi wisen makei iteiten ekewe aramas, me wone
mwén mi iteféiila me lon ewe telinimw. 20 Iwe,
Nepusaratan a angeer o uweerela ren ewe kingen
Papilon mi nom Ripla. 21 Nge ewe kingen Papilon
a awateer o nirela me lon Ripla lon ewe fani
Hamat. Iei usun chon Juta ra oola seni fanter.

Ekewe mi chtien manau ra stila Isip
25.22-26
(Jer 40.7-9; 41.1-3)

22 Twe, Nepukatnesar ewe kingen Papilon a
seikatd Ketalia noin Ahikam we mwén, nge
Ahikam néiin Safan, pwe epwe kepinan ekewe
aramas mi chiien nom lon ewe fant Juta, chokewe
ewe king a likitirela. 23 Nge lupwen ekewe meilap
me ndur kewe sounfiun Juta mi op lemaél ra rong,
pwe ewe kingen Papilon a seikitd Ketalia pwe
epwe kepina, ra feito meinisin ren Ketalia lon

Mispa. Ikkei iten ekewe meilap: Ismael ndin
Netania, Johanan noin Karea, Seraia ndiun Tanu-
met seni Netofat, me Jasania seni Maka. 24 Iwe,
Ketalia a anukiiniiku an kapas fan akapel ngeniir
me nour kewe sounfiu o Ureniir, “Ousap niuokusiti
ekewe meilapen chon Papilon. Oupwe nomotiu
lon ewe fani o0 angang ngeni ewe kingen Papilon.
Miirin meinisin epwe 6ch fin itemi.” = 25 Nge lon

ewe afisuen maram lon ei chok ier Ismael noin
Netania we mwdn, nge Netania noin Elisama seni

familien ewe king, a feito Mispa fiti engol mwén
0 niela Ketalia. A pwal niela ekewe chon Juta
me ekewe chon Papilon mi nom ren. ¢ 26 Miirin,
ekewe aramas meinisin, ekewe mi kis me ekewe
mi lap, pwal ekewe meilapen sounfiu ra iité o siila
Isip, pun ra fokun niuokusiti ekewe chon Papilon.
&

Jehoiachin a ngasala seni an fotek o itefoiila me

lon Papilon
25.27-30
(Jer 52.31-34)

27 Twe, lon ewe ier, lupwen Ewil-merotak a to-
long lon wisan wisen king o nemeni Papilon, a
edni UmO0Umoch ngeni Jehoiachin ewe kingen Juta
o atowu seniimwen fotek. Eia fislonriie me fisuen
ranin ewe engol me ruuen maram lon ilik me
fisuen ierin dn Jehoiachin oola. 28 Ewil-merotak
a kirikirdch ngeni o seikdtd asen ekewe king mi
pwal oola o nom ren lon Papilon. 29 Iei mine
Jehoiachin a pwilitawu tfan tGfotlifen fotek o Gfouf
och sokun uf. Iwe, lon rdnin manauan meinisin

% 25:24: Jer40.7-9 ¥ 25:25: Jer41.1-3 % 25:26: Jer 43.5-7

a mongo seni dn ewe king chepel. 30 Jehoiachin a
pwal angei alilisin seni ewe king pwe atufichin an
osupwang iteiten ran lon unusen ranin manauan.

